
Diben 
Mae'r adroddiad hwn yn crynhoi'r canfyddiadau allweddol o weithgareddau a gynlluniwyd i gasglu mewnwelediadau rhieni i brofiadau ac anghenion teuluoedd â phlant ifanc yng Nghymru. Mae'n cynnwys adolygiad o lenyddiaeth lwyd sy'n bodoli eisoes ochr yn ochr â safbwyntiau, barn ac adborth manwl gan rieni a gasglwyd trwy broses ymgynghori enghreifftiol ac anffurfiol. 
Defnyddir y term 'rhieni' yn gynhwysol i gyfeirio at famau, tadau, darpar rieni (pobl feichiog), neiniau a theidiau, rhieni maeth a rhieni sy’n mabwysiadu, neu unrhyw un sydd â chyfrifoldeb rhiant. 
Defnyddiwyd y wybodaeth a gasglwyd, fel y manylir yn yr adroddiad hwn, i lywio datblygiad y Fframwaith Gweithredu ar gyfer y Blynyddoedd Cynnar, gan sicrhau dull mwy ymatebol a chynhwysol o ddatblygu fframwaith. Rydym hefyd yn gobeithio, fodd bynnag, y gellir defnyddio'r mewnwelediadau hyn i helpu i lywio rhaglenni gwaith eraill neu raglenni gwaith yn y dyfodol, gan helpu i sicrhau bod polisi ac arfer y blynyddoedd cynnar yn cyd-fynd ag anghenion a dewisiadau teuluoedd â phlant ifanc yng Nghymru. 
Cefndir  
Mae gan Gymru ers tro uchelgais polisi cryf i roi'r dechrau gorau mewn bywyd i bob plentyn, fodd bynnag, mae anghydraddoldebau'n codi'n gynnar ac yn parhau drwy gydol bywydau plant. Sefydlwyd prosiect Y Fframwaith Gweithredu ar gyfer y Blynyddoedd Cynnar i helpu i bontio’r bwlch rhwng yr uchelgais polisi hwn a’i weithrediad ymarferol. Mae'r Fframwaith wedi'i ddatblygu er mwyn ysgogi gwelliannau ar draws system y blynyddoedd cynnar yng Nghymru drwy nodi elfennau allweddol system effeithiol ac mae'n diffinio sut olwg sydd ar yr hyn sy’n dda i fabanod, plant a'u teuluoedd. 
Goruchwyliwyd datblygiad Y Fframwaith Gweithredu ar gyfer y Blynyddoedd Cynnar gan grŵp llywio rhanddeiliaid amlasiantaeth. Roedd y cynnwys yn cael ei lywio’n bennaf gan arbenigedd gweithwyr proffesiynol sy’n gweithio yn y sector blynyddoedd cynnar yng Nghymru, a gasglwyd trwy dri gweithdy a hwyluswyd. Gan gydnabod rôl hanfodol rhieni wrth lunio profiadau cynnar plant a'u rhyngweithiadau â'r byd, roedd aelodau'r grŵp llywio hefyd eisiau casglu mewnwelediadau rhieni ar yr hyn sydd bwysicaf i deuluoedd yng Nghymru. Mae rhieni, gyda'u profiad uniongyrchol o fagu plant, yn allweddol i ddeall yr heriau a'r realiti y mae teuluoedd yn eu hwynebu. Fel y prif sianelau ar gyfer hawliau plant, gall rhieni gynnig safbwyntiau gwerthfawr ar yr hyn y mae'r dechrau gorau mewn bywyd yn ei olygu i fabanod a phlant yng Nghymru, yn ogystal â chynnig cyfraniadau gwerthfawr ar elfennau hanfodol system blynyddoedd cynnar effeithiol sy'n cefnogi ac yn helpu teuluoedd i ffynnu.  

Nod
Nod y gwaith hwn yw dod â mewnwelediadau rhieni ynghyd er mwyn llywio ein dealltwriaeth o brofiadau teuluoedd o'r blynyddoedd cynnar, i gynnwys beth mae'r 'cychwyn gorau mewn bywyd' yn ei olygu i rieni a pha gymorth y maent yn teimlo sydd ei angen. Mae hefyd yn anelu at brofi elfennau allweddol y fframwaith gyda rhieni ac yn gofyn am eu hadborth a'u hawgrymiadau ar gyfeiriad arfaethedig y gwaith o ddatblygu'r fframwaith. 
Defnyddiwyd canfyddiadau’r gwaith hwn i lywio’r gwaith o gynllunio, dylunio a datblygu’r Fframwaith Gweithredu ar gyfer y Blynyddoedd Cynnar.
Dull a Strwythur y Prosiect 
Cyflwynwyd y prosiect mewn dau gam, gan integreiddio adolygiad o lenyddiaeth lwyd sy’n bodoli eisoes â mewnwelediadau gan rieni sydd â phrofiad bywyd cyfredol o'r blynyddoedd cynnar yng Nghymru, fel yr amlinellir isod: 
Cam 1: Adolygiad cwmpasu cyflym o'r llenyddiaeth lwyd sy’n bodoli eisoes sy’n hysbys i dîm y prosiect neu gyfranogwyr gweithdai ar fewnwelediadau rhieni yn y blynyddoedd cynnar. 
Cam 2: Sefydlu grŵp cyfeirio rhieni i brofi canfyddiadau allweddol yr adolygiad a chasglu safbwyntiau rhieni ar gyfeiriad arfaethedig y gwaith o ddatblygu'r fframwaith.  
Cam 1: Adolygiad cwmpasu cyflym o lenyddiaeth lwyd sy’n bodoli eisoes  
Methodoleg
Er mwyn sicrhau pwyslais ar safbwyntiau a phrofiadau yng Nghymru, roedd y broses o nodi mewnwelediadau allweddol yn cynnwys dau gam sylfaenol: 
· Casglu llenyddiaeth lwyd hysbys i dîm y prosiect,
· Gofyn i gyfranogwyr gweithdai am enghreifftiau o waith ar fewnwelediadau rhieni a gynhyrchwyd yn lleol. 
Cafodd cyfanswm o naw adroddiad ar fewnwelediadau rhieni eu nodi a’u cynnwys yn yr adolygiad. O'r rhain, cynhaliwyd wyth yng Nghymru ac roeddent yn ymwneud â rhieni sy'n byw yng Nghymru. Roedd y nawfed astudiaeth, adroddiad Sefydliad Brenhinol Dug a Duges Caergrawnt sef ‘State of the Nation: Understanding Public Attitudes to the Early Years’5 wedi casglu safbwyntiau o bob cwr o’r Deyrnas Unedig. Er gwaethaf ei gwmpas daearyddol ehangach, ystyriwyd bod yr adroddiad hwn yn ddigon perthnasol i'w gynnwys yn yr adolygiad cwmpasu, o ystyried ei gyfraniad sylweddol a’i honiad o fod yr archwiliad mwyaf cynhwysfawr o agweddau tuag at fagu plant o genhedlu hyd at bump oed a gynhaliwyd erioed yn y DU. Cyhoeddwyd yr holl adroddiadau a oedd wedi'u cynnwys rhwng 2017 a 2023, gan gynnig cyfle unigryw i archwilio myfyrdodau rhieni ar eu profiadau o fagu plant ifanc yn ystod pandemig COVID-19, yn ogystal â'u safbwyntiau yn y cyfnod ôl-bandemig. Roedd yr adroddiadau’n mabwysiadu amrywiaeth o ddulliau gan gynnwys arolygon ar-lein, cyfweliadau lled-strwythuredig, grwpiau ffocws, ymchwil arsylwadol (ethnograffig), arolygon barn Mentimeter a rhyngweithiadau ar y cyfryngau cymdeithasol. Roedd y samplau'n cynnwys rhieni o gefndiroedd economaidd-gymdeithasol amrywiol ac yn cynnwys rhieni sy'n cael mynediad at gymorth trwy'r trydydd sector oherwydd heriau fel cam-drin domestig, problemau iechyd meddwl, camddefnyddio sylweddau, problemau rhianta a/neu berthynas neu rai sy’n ymwneud â'r system cyfiawnder troseddol. 
O ystyried y cyfyngiadau amser sy'n gysylltiedig â'r prosiect hwn, tynnwyd data o'r adroddiadau a nodwyd gan ddefnyddio proses echdynnu symlach. Roedd hyn yn cynnwys defnyddio meddalwedd diagram ar-lein, draw.io. i drefnu data a delweddu perthnasoedd neu gysylltiadau er mwyn nodi'r wybodaeth, y themâu allweddol a'r mewnwelediadau mwyaf perthnasol. Defnyddiwyd y cwestiynau cyffredinol canlynol i lywio’r broses echdynnu:
· Beth mae’r ‘dechrau gorau mewn bywyd’ yn ei olygu i deuluoedd y blynyddoedd cynnar yng Nghymru? 
· Beth yw profiadau teuluoedd o'r blynyddoedd cynnar? 
· Pa gymorth y mae teuluoedd yn teimlo sydd ei angen arnynt? 
· Beth sy'n bwysig i deuluoedd yn y blynyddoedd cynnar? 
Cafodd y canfyddiadau eu syntheseiddio i roi trosolwg lefel uchel er mwyn sicrhau bod y mewnwelediadau mwyaf arwyddocaol wedi'u casglu heb gynnal dadansoddiad manwl. Rhannwyd canfyddiadau'r adolygiad gyda thîm cyflawni'r prosiect, cyfranogwyr gweithdai ac aelodau'r grŵp llywio drwy gyflwyniadau PowerPoint yng nghyfarfodydd y prosiect. Rhannwyd sylwadau dienw air am air hefyd i roi cipolwg ar safbwyntiau unigol ar y themâu a nodwyd. 
Er bod y fethodoleg hon yn caniatáu cynhyrchu mewnwelediad effeithlon i lywio datblygiad y fframwaith, cydnabuwyd drwy gydol y broses adolygu gyfyngiadau mabwysiadu dull o'r fath, yn enwedig y cyfyngiadau a osodwyd gan yr amserlen gyflym a'r potensial o golli mewnwelediad perthnasol. Fodd bynnag, o ystyried bod y cais am lenyddiaeth lwyd berthnasol sy'n bodoli eisoes wedi'i wneud i gyfranogwyr y gweithdy, fel arbenigwyr o fewn system y blynyddoedd cynnar yng Nghymru, rydym yn hyderus bod y dulliau chwilio a fabwysiadwyd wedi darparu mewnwelediad gwerthfawr a pherthnasol. Mae corff sylweddol o ymchwil ar brofiadau teuluoedd yn y blynyddoedd cynnar, fodd bynnag mae llawer ohono y tu hwnt i gwmpas y prosiect hwn gan fod ein ffocws yn bennaf ar gasglu safbwyntiau yng Nghymru, lle bo modd, er mwyn sicrhau bod yr adolygiad yn blaenoriaethu'r profiadau a'r mewnwelediadau sydd fwyaf perthnasol i deuluoedd yma yng Nghymru.
Canfyddiadau Allweddol
Beth mae'r 'dechrau gorau mewn bywyd' yn ei olygu i deuluoedd y blynyddoedd cynnar? 2, 5 
Mae’r amlwg fod diffiniad clir, a dderbynnir yn gyffredinol, o'r 'dechrau gorau mewn bywyd' a'r hyn y mae'n ei olygu i deuluoedd yng Nghymru yn absennol o'r papurau a adolygwyd. Mae diffinio'r cysyniad hwn yn heriol i rieni, a oedd fel arfer yn llunio eu hymatebion o amgylch themâu hapusrwydd, cariad a hwyl mewn amgylchedd meithringar. Mae ffynonellau'n tynnu sylw at sut mae cefnogi'r plentyn yn dechrau gyda chefnogi'r oedolyn5, gan bwysleisio pwysigrwydd lles cadarnhaol rhieni a'i rôl hanfodol yn natblygiad, iechyd a hapusrwydd cyffredinol plentyn. Ymhlith y ffactorau allweddol a nodwyd fel rhai hanfodol ar gyfer darparu'r dechrau gorau, roedd amgylchynu plant â pherthnasoedd cariadus o ansawdd da, lleihau amlygiad i wrthdaro, sicrhau maeth da a chynnal amgylchedd cartref diogel. Yn ogystal, ystyriwyd bod diogelwch ariannol, mynediad at addysg o ansawdd da a meithrin dealltwriaeth o'r hyn sy'n iawn a'r hyn sy'n anghywir yn hanfodol wrth osod sylfaen gref ar gyfer blynyddoedd cynnar plentyn. 
Mae'r llenyddiaeth yn adlewyrchu ymdeimlad cryf o rieni yn awyddus i sicrhau’r gorau i'w plant. Fodd bynnag, mae hyn yn cael ei osod yn erbyn yr hyn y mae rhieni'n ei ddisgrifio fel cefndir o heriau sylweddol. Roedd yr holl adroddiadau a adolygwyd yn rhoi mwy o bwyslais ar brofiadau ac ymddygiadau rhieni sy'n magu plant yn y blynyddoedd cynnar, gyda llawer yn tynnu sylw at yr heriau cyffredin y mae rhieni'n eu hwynebu yn ystod y cyfnod hollbwysig hwn a'r effaith emosiynol y mae'r heriau hyn yn ei hachosi. Daeth hyn i'r amlwg fel thema allweddol yn ein crynodeb, sy'n cyfleu effaith emosiynol magu plant mewn amgylchiadau heriol. Mae'n archwilio sut mae'r heriau hyn yn effeithio ar les cyffredinol rhieni ac yn dylanwadu ar eu synnwyr o hunan-effeithiolrwydd a'u hyder yn eu gallu i ymdopi â gofynion a phwysau rhianta. 
Beth yw profiadau teuluoedd o'r blynyddoedd cynnar? 
Effaith emosiynol rhianta yn y blynyddoedd cynnar 
Roedd effaith emosiynol rhianta yn thema gyson ar draws y papurau a adolygwyd, gyda rhieni'n aml yn nodi teimladau o straen, barn, pwysau ac unigrwydd ac arwahanrwydd. 
Roedd straen yn brofiad cyffredin ymhlith rhieni yn y papurau a adolygwyd, gyda gorflinder, pryderon ynghylch iechyd, diogelwch a dyfodol eu plentyn, a'r her o gydbwyso cyfrifoldebau niferus fel teulu, gwaith a thasgau domestig i gyd wedi'u dyfynnu fel ffactorau allweddol sy'n cyfrannu at y straen.
“Mae’r straen yn dod o boeni am y plentyn, yn hytrach na’r broses o fod yn rhiant” (“The stress comes from worrying about the child, rather than the process of parenting”)

Tad plentyn 9 mis oed, dyfynnwyd yn State of the Nation: Understanding Public Attitudes to the Early Years (5)
“Gan fy mod i’n gweithio ac yn fam sengl hefyd, mae’n golygu gorffen gwaith, gorfod mynd â’r plant i’r ysgol ar unwaith, yna dod adref, coginio swper, mynd â’r ci am dro, glanhau – hynny i gyd, mae pob un diwrnod yn llawn straen” (“Because I work and am a single mum as well, it’s always finishing work, having to do the school run straight away, then come home, cook tea, walk the dog, clean – just that, every single day is stressful”)

Mam plentyn 5–7 oed, Caerdydd, dyfynnwyd ym mhrosiect mewnwelediad cymdeithasol rhieni Blynyddoedd Cynnar, Canfyddiadau Ansoddol (2)

Mae llawer o rieni hefyd yn nodi eu bod yn teimlo eu bod yn cael eu barnu gan aelodau'r teulu, cyfoedion a chymdeithas yn gyffredinol am resymau fel ymddygiad eu plentyn a'u dull o'i reoli, amser sgrin, dewisiadau bwyd a hyd yn oed agweddau ar eu magwraeth eu hunain. Yn aml, mae'r ymdeimlad hwn o farn yn llethol i rai rhieni, gan arwain at newidiadau mewn ymddygiad fel amharodrwydd i chwilio am gymorth neu gefnogaeth, mynychu grwpiau babanod, neu fynegi breguster.  Roedd rhai rhieni’n ofni y gallai cyfaddef eu trafferthion olygu bod eraill yn gweld eu plentyn fel un sydd mewn perygl ac y gellid ei gymryd i ffwrdd o bosibl. O ganlyniad, roeddent yn teimlo dan bwysau i gyflwyno eu hunain fel unigolion galluog a hunangynhaliol. 
Ffynhonnell arall o bwysau, a amlygwyd mewn o leiaf ddau o'r papurau, oedd y disgwyliad i gydymffurfio â syniadau delfrydol am rianta – megis diffiniadau cymdeithasol o sut 'ddylai' rhianta fod, beth sy'n rhianta 'da' a'r syniad o 'gariad ar yr olwg gyntaf'. Roedd y disgwyliadau hyn, a atgyfnerthwyd drwy drafodaethau ar-lein, cyfryngau cymdeithasol a fforymau sgwrsio, yn aml yn peri i rieni deimlo'n euog, yn ansicr, yn bryderus, ac yn amheus o'u galluoedd, yn enwedig o ran ymdopi a bondio â'u baban, fel yr amlygwyd gan adroddiad y Parent-Infant Foundation ar 'Sicrhau Bywydau Iach' 1 sy'n tynnu sylw at sut mae'r delfrydau afrealistig hyn yn gosod straen ar berthnasoedd rhiant-baban.  “Dw i’n meddwl bod ofn nawr, wyddoch chi, fel roedd gen i ofn mawr afresymol, pe bawn i’n mynd at y meddyg teulu ac yn dweud fy mod i’n cael trafferth, y gallen nhw gymryd fy mabi oddi arna i…” (“I think there is a fear now, you know, like I had a massive irrational fear that if I went to the GP and said I was struggling, that they may take my baby off me…”)

Mam i ddau o blant, dyfynnwyd yn Sicrhau Bywydau Iach Securing Health Lives. An extended summary of research about parent-infant relationship help and support across Cwm Taf Morgannwg (1)
“Mae’n effeithio ar fy mhlentyn oherwydd dydw i ddim eisiau mynd ag e allan, cymdeithasu na bod mewn mannau cyhoeddus gydag e. Felly, rydyn ni'n aros i mewn yn aml, yn lle bod allan ac ar hyd y lle gydag ef drwy’r amser, tipyn o weithiau'r wythnos” (“It affects my child because I end up not wanting to take him out, socialise or be in public with him. So, we stay in frequently, when I used to always be out and about with him, a few times a week”)

Mam plentyn 3 oed, dyfynnwyd yn State of the Nation: Understanding Public Attitudes to the Early Years (5)


Adroddwyd yn eang hefyd am deimladau o unigrwydd ac arwahanrwydd, yn enwedig yn ystod pandemig COVID-19 wrth i rieni gael eu gorfodi i mewn i seilos o arwahanrwydd, a cholli cysylltiad â ffrindiau a theulu sydd fel arfer yn darparu cefnogaeth werthfawr. Nododd un astudiaeth5 gynnydd sylweddol mewn unigrwydd rhieni o 35% cyn y pandemig i 63% ar ôl COVID-19, gyda'r data hefyd yn awgrymu bod rhieni sy'n byw yn ein cymunedau mwyaf difreintiedig wedi cael eu heffeithio'n fwy. Mae'r llenyddiaeth yn tynnu sylw at sut yr ystyrir bod arwahanrwydd nid yn unig yn effeithio'n uniongyrchol ar iechyd meddwl a lles rhieni7 ond hefyd yn cael effaith anuniongyrchol ar ddatblygiad plant drwy roi pwysau ar berthnasoedd rhwng rhiant a baban1.  Mae lleihau'r teimladau hyn o unigrwydd ac arwahanrwydd yn bwysig i rieni sy'n chwilio am gyfleoedd pellach i deuluoedd ddod at ei gilydd ac adeiladu rhwydweithiau, fel y trafodwyd yn ail thema'r adolygiad cwmpasu hwn. 
Mynegodd rhieni yn Sir y Fflint, Gogledd Cymru8 ddiddordeb cryf mewn cael mwy o gyfleoedd i deuluoedd ddod at ei gilydd ac adeiladu rhwydweithiau cefnogol, gan helpu i leihau teimladau o arwahanrwydd a meithrin ymdeimlad o gymuned. 
“Mae angen mwy o gyfleoedd arnom i gyfarfod â’n gilydd, rydyn ni’n dysgu cymaint” (“We need more opportunities to meet with one another, we learn so much”)

“Does dim digon yn cael ei wneud i rieni gyfarfod â rhieni eraill” (“There’s not enough being done for parents to meet with other parents”)

Rhieni, a ddyfynnwyd yn Early Years and Family Support Consultation, An overview of the voices, recommendations and views provided directly by parents across Flintshire. Summary Report (8)


Roedd pwysigrwydd cefnogaeth yn amlwg yn y llenyddiaeth lwyd, o ran y cymorth sydd ar gael ar hyn o bryd a'i hygyrchedd canfyddedig, yn ogystal â safbwyntiau rhieni ar y math o gymorth yr hoffent ei weld yn cael ei ehangu. O ystyried y canfyddiadau hyn, archwilir cymorth fel y thema nesaf, gan gwmpasu profiadau bywyd rhieni, eu canfyddiadau o'r ddarpariaeth bresennol, a'u dyheadau am ffurfiau mwy ymatebol a hygyrch o gymorth.
Pa gymorth y mae teuluoedd yn teimlo sydd ei angen arnynt? 
Profiadau o’r Cymorth sydd ar gael ar hyn o bryd a’i Hygyrchedd
Yn y rhan fwyaf o'r papurau a adolygwyd, mae rhieni'n nodi eu bod yn dibynnu mwy ar ffynonellau cymorth anffurfiol, yn enwedig unigolion dibynadwy y mae ganddynt berthynas bersonol sefydledig â nhw - fel teulu, ffrindiau a rhieni eraill - sy'n aml yn gwasanaethu fel y pwynt cyswllt cyntaf ar gyfer cymorth. 
Mae gweithwyr iechyd proffesiynol hefyd yn cael eu crybwyll yn aml fel ffynonellau allweddol o gymorth a sicrwydd i rieni, gyda chyswllt wyneb yn wyneb yn cael ei werthfawrogi am ei rôl yn helpu i dawelu pryder ac amheuaeth rhieni9.  Mae'r llenyddiaeth yn awgrymu bod cymorth fwyaf effeithiol a buddiol i rieni pan gaiff ei ddarparu'n gyson trwy ymgysylltiad parhaus â'r un gweithiwr gofal iechyd proffesiynol. Soniodd rhieni a dderbyniodd ofal gan yr un ymwelydd iechyd neu fydwraig am brofiadau mwy cadarnhaol, gan eu bod yn gallu ffurfio perthnasoedd sefydlog a oedd yn meithrin trafodaethau agored ac ystyrlon rhwng rhieni a gweithwyr proffesiynol. Mae rhwystredigaethau rhieni ynghylch y diffyg dilyniant a'r diffyg cyfathrebu rhwng gweithwyr iechyd proffesiynol hefyd wedi'u dogfennu yn y llenyddiaeth9 fodd bynnag, gan fod gorfod "egluro eu stori" dro ar ôl tro i wahanol weithwyr proffesiynol yn gwneud i ryngweithiadau deimlo'n amhersonol i rieni ac yn ei gwneud hi'n anodd meithrin ymddiriedaeth a datblygu perthnasoedd cryf. 
“Mae gwasanaeth yr Ymwelwyr Iechyd dan bwysau mawr, ac dydyn nhw ddim yn dod ar fwy o ymweliadau na’r isafswm… Mae ymwelwyr iechyd yn newid yn rheolaidd, does dim amser i ddod i’w hadnabod” (“The Health Visiting service is very stretched, and they don’t come on visits beyond the minimum… Health visitors change regularly, there’s no time to get to know them”)

Mam, dyfynnwyd ym mhrosiect Parental Insight ar y 1000 diwrnod cyntaf o genhedlu i ail ben-blwydd plentyn, Canfyddiadau Ansoddol (3)
“Gyda fy meichiogrwydd cyntaf, cefais chwe Ymwelydd Iechyd gwahanol mewn chwe wythnos. Rhoddodd rhai ohonyn nhw gyngor [gwrthgyferbyniol] gwahanol ar bethau fel bwydo â photel neu arferion bwydo ar y fron. Roedd hi'n anodd cael cysondeb". (“With my first pregnancy, I had six different Health Visitors in six weeks. Some of them gave different [conflicting] advice on things like bottle feeding or breastfeeding routines. It was difficult to get consistency”.)

Rhiant, dyfynnwyd yng Ngrwpiau Ffocws Rhieni gwasanaethau Blynyddoedd Cynnar yn Sir Gaerfyrddin (9)


Dangosir yn y llenyddiaeth hefyd fod ffynonellau cymorth ar-lein yn cael eu defnyddio'n aml gan rieni, yn enwedig yn ystod pandemig COVID-19, fel ffordd allweddol o gael mynediad at wybodaeth am gymorth, megis cyngor rhianta, canllawiau iechyd ac adnoddau ar gyfer datblygiad plant. Nododd adroddiad gan Gyngor Sir y Fflint8 fod yn well gan rieni gael gafael ar gymorth drwy chwiliadau ar-lein, cyfryngau cymdeithasol a gwefan y GIG, a bod gwefannau cynghorau sir lleol, gwefan Llywodraeth Cymru a gwefan DEWIS ymhlith y llwyfannau lleiaf poblogaidd. 
 Mae llawer o rieni hefyd yn cofio cynnal chwiliadau annibynnol ar-lein, yn bennaf trwy gyfryngau cymdeithasol i nodi gwasanaethau cymorth i deuluoedd lleol. Yn y cyd-destun hwn, roedd cyfryngau cymdeithasol yn cael eu hystyried yn gadarnhaol gan rieni, gan eu bod yn helpu i chwalu rhwystrau i gael mynediad at wasanaethau cymorth ac ymgysylltu â nhw. Roedd hefyd yn rhoi sicrwydd pwysig drwy ganiatáu i rieni weld lluniau o grwpiau babanod a gweithgareddau ymlaen llaw, gan wneud i'r mannau hyn deimlo'n fwy hygyrch. Roedd y gwelededd hwn yn arbennig o ddefnyddiol i rieni wrth leddfu teimladau o fraw, yn enwedig pan oedd rhieni'n adnabod wynebau cyfarwydd yn y delweddau.  Mae nodi cyfleoedd i gyfarfod a chysylltu ag eraill mewn sefyllfaoedd tebyg - yn rhithiol ac wyneb yn wyneb - i rannu syniadau a chyfnewid profiadau yn bwysig i rieni. Mewn un adroddiad8 mae rhieni’n tynnu sylw at y ffaith, yn aml, nad oes gan strwythur anhyblyg lleoliadau cymorth presennol, fel apwyntiadau a grwpiau babanod wedi’u trefnu, yr hyblygrwydd sydd ei angen ar gyfer rhyngweithio anffurfiol rhwng cyfoedion ac estyn cymorth i’w gilydd, a mynegwyd yr angen am gyfleoedd mwy hygyrch a hyblyg i gysylltu â rhieni eraill.“Pan fyddwch chi’n gweld lluniau ar y cyfryngau cymdeithasol, mae'n well. Llai brawychus os welwch chi rywun rydych chi'n ei adnabod yn mynd [i grŵp neu ganolfan deulu]. Rydych chi'n fwy tebygol o fynd [yno] wedyn”. (“When you see pictures on social media, it’s better. Less intimidating if you see someone you know going [to a group or family centre].You’re more likely to go [there] then”.)

Rhiant, dyfynnwyd yng Ngrwpiau Ffocws Rhieni gwasanaethau Blynyddoedd Cynnar yn Sir Gaerfyrddin (9)

“Dydyn ni erioed wedi siarad â’n gilydd am nad yw’r lle ar gael ar ôl hynny ac mae disgwyl i ni adael” (“We haven’t ever spoken to one another because the space is unavailable after and we are expected to leave”)

“Dw i wrth fy modd efo’r syniad o aros yn ôl am 15 – 30 munud i siarad â mamau eraill” (“I love the idea of staying back for 15 – 30 minutes to talk with other mums”) 

Rhieni, dyfynnwyd yn Early Years and Family Support Consultation, An overview of the voices, recommendations and views provided directly by parents across Flintshire. Summary Report (8)


Dangosir mewn un papur5 fod penderfyniadau ynghylch ble i chwilio am gymorth yn cael eu dylanwadu gan amrywiaeth o ffactorau, gan gynnwys incwm, rhyw, ethnigrwydd, maint rhwydweithiau cymdeithasol unigolyn, a'r math o gymorth sydd ei angen. Mae'r rhai sydd ag incwm aelwyd is (<£9,500 y flwyddyn) yn nodi bod ganddynt lai o opsiynau cymorth ac maent yn llawer llai tebygol o ymgynghori â gweithwyr meddygol proffesiynol. Er gwaethaf hyn, gweithwyr meddygol proffesiynol yw'r ffynhonnell arweiniad a chefnogaeth i rieni ar dwf a datblygiad corfforol eu plentyn sy’n cael ei chrybwyll fwyaf, er bod amrywiadau'n bodoli yn seiliedig ar ethnigrwydd, gyda rhieni gwyn (62%) yn fwy tebygol na rhieni du a lleiafrifoedd ethnig (46%) o ofyn am gyngor meddygol. Dangosir hefyd fod rhieni gwrywaidd yn llai tebygol na rhieni benywaidd o chwilio am gymorth proffesiynol. Mae rhieni du a lleiafrifoedd ethnig yn fwy tebygol na rhieni o gefndiroedd gwyn o droi at eu rhieni eu hunain am gymorth ynghylch lles emosiynol eu plentyn (33% o'i gymharu â 25%). Mae rhieni sydd â rhwydweithiau llai yn llai tebygol o chwilio am gymorth emosiynol o ffynonellau anffurfiol a ffurfiol ac yn fwy tebygol o nodi eu bod yn ansicr ynghylch ble i gael mynediad at gymorth neu gredu nad oes unrhyw gymorth ar gael. 
Caiff yr ansicrwydd hwn ynghylch ble i gael mynediad at gymorth, ynghyd â'r canfyddiad nad oes fawr ddim cymorth ar gael, ei archwilio ymhellach yn adroddiad y Sefydliad Brenhinol, State of the Nation: Understanding Public Attitudes to the Early Years5. Mae'r adroddiad yn tynnu sylw at y ffaith nad yw cymorth bob amser ar gael yn rhwydd nac yn hawdd ei gyrraedd, gydag un o bob pum rhiant yn gallu troi at ddau neu lai o bobl yn lleol am gymorth. Mae traean o'r rhieni hyn yn nodi dirywiad yn eu rhwydweithiau cymorth ers cael plant - tuedd sydd, yn ôl rhieni, yn dod yn fwy amlwg wrth i blentyn fynd yn hŷn1. Dangosir bod colli’r cymorth hwn wedi gwaethygu ymhellach yn sgil y cyfnod clo. Yn y cyfnod hwnnw, gwnaeth cyfran y rhieni oedd yn teimlo'n anghyfforddus yn chwilio am gymorth am sut roedden nhw'n teimlo bron ddyblu o 18% cyn y pandemig i 34%. Er eu bod yn dal i fod yn bryderus, dim ond 8% o rieni a nododd eu bod yn teimlo'n anghyfforddus yn ceisio cymorth am sut roedd eu plentyn yn teimlo, gan atgyfnerthu'r duedd i rieni flaenoriaethu anghenion eu plentyn dros eu hanghenion eu hunain, er gwaethaf cydnabod pwysigrwydd eu hiechyd meddwl eu hunain wrth gefnogi datblygiad, iechyd a hapusrwydd cyffredinol eu plentyn.  
Mae'r ymdeimlad nad oes gan rieni "unman i fynd i gael cyngor na chymorth" hefyd yn cael ei adlewyrchu yng nghanfyddiadau arolwg Cyswllt Rhieni Cymru ar Gefnogi Rhieni yng Nghymru6. Datgelodd yr arolwg nad oedd 49% o rieni yn ymwybodol o sut i gael mynediad at gymorth rhianta, gyda 15% ychwanegol yn ansicr. Mae'r diffyg ymwybyddiaeth hwn yn peri rhwystr sylweddol i lawer o deuluoedd, gan eu bod yn cofio derbyn dim ond gwybodaeth gyfyngedig am gymorth blynyddoedd cynnar a gwasanaethau i deuluoedd yn lleol. Adroddodd rhai rhieni nad oeddent wedi derbyn gwybodaeth ysgrifenedig am grwpiau neu ddosbarthiadau sydd ar gael fel tylino babanod, dosbarthiadau ioga neu gymorth bwydo ar y fron9. Dim ond trwy’r pecyn Cynnig Gofal Plant y dysgodd rhieni am eu Gwasanaeth Gwybodaeth i Deuluoedd lleol, gan godi pryderon y gallai rhieni golli allan ar wybodaeth a chymorth gwerthfawr drwy glywed amdano dim ond ar ôl i’w plant gyrraedd oedran cyn-ysgol. 
I rai rhieni9 roedd hefyd yn ymddangos bod problem ehangach sef dealltwriaeth gyfyngedig ynghylch rolau a swyddogaethau penodol y gwasanaethau cymorth sydd ar gae. Gall hyn rwystro ymgysylltiad amserol a chyfyngu ar effeithiolrwydd cymorth, hyd yn oed pan fydd ar gael. Hyd yn oed ymhlith y rhai sydd wedi ymgysylltu â gwasanaethau cymorth yn flaenorol, mae dealltwriaeth o'u pwrpas a'u cwmpas manwl yn aml yn parhau i fod yn gyfyngedig. Er enghraifft, roedd gan bob rhiant a gyfrannodd at yr adroddiad ar Wasanaethau Blynyddoedd Cynnar yn Sir Gaerfyrddin9 ymwybyddiaeth o wasanaethau bydwreigiaeth ac ymwelwyr iechyd trwy eu hymgysylltiad â'r gweithwyr proffesiynol hynny. Fodd bynnag, dangosodd rhieni lefelau amrywiol o ymwybyddiaeth a dealltwriaeth o bwrpas y gwasanaethau hyn gan alw am wybodaeth fanylach, gan gynnwys cynigion penodol pob gwasanaeth, y gweithiwr iechyd proffesiynol sy'n gyfrifol, natur y sesiynau neu'r cyrsiau a'r sgiliau y gall rhieni a phlant ddisgwyl eu datblygu. 
Mae cyfeiriadau at fylchau mewn ymwybyddiaeth a gwybodaeth rhieni yn gyffredin o fewn y llenyddiaeth lwyd ac yn ymestyn y tu hwnt i ddealltwriaeth gyfyngedig o ba wasanaethau cymorth sydd ar gael a'r hyn maen nhw'n ei gynnig. Mae anghenion gwybodaeth rhieni yn dod i'r amlwg yn gyson fel thema amlwg ar draws ffynonellau ac, felly, mae'n ffurfio trydydd thema a thema olaf yr adolygiad cwmpasu hwn. 
Ymwybyddiaeth a gwybodaeth rhieni ac anghenion o ran gwybodaeth a chymorth pellach
Mae'r llenyddiaeth yn tynnu sylw at ddiffyg ymwybyddiaeth rhieni o bwysigrwydd arbennig y blynyddoedd cynnar. Mae llawer o rieni yn ystyried bod pob cam o blentyndod yr un mor arwyddocaol, sy'n dangos bwlch rhwng dealltwriaeth rhieni a'r consensws gwyddonol sy'n rhoi pwyslais ar y blynyddoedd cynnar fel cyfnod hanfodol ar gyfer llunio iechyd a lles gydol oes.  Er efallai na fydd rhieni’n cydnabod yn union y bwlch penodol hwn yn eu gwybodaeth, maent serch hynny’n ymwybodol o angen ehangach am wybodaeth ar draws gwahanol agweddau ar rianta a bywyd teuluol. Gellir grwpio'r anghenion hyn i sawl thema allweddol gan gynnwys cymorth rhianta a chymorth i deuluoedd, iechyd a lles, addysg a gofal plant. 
Cymorth rhianta a chymorth i deuluoedd 
Gwnaeth rhieni a gymerodd ran yn arolwg Hwb Cyswllt Rhieni Cymru ar Gefnogi Rhieni yng Nghymru6 ac adroddiad State of the Nation: Understanding Public attitudes to the Early Years5 dynnu sylw at yr angen am wybodaeth a chymorth mewn meysydd fel rheoli ymddygiad, strategaethau rhianta cadarnhaol, datblygiad plant, hyfforddiant defnyddio’r toiled/poti, bwydo ar y fron, diddyfnu, maeth a chwsg. Gall cefnogi rhieni yn y meysydd hyn helpu i leddfu straen i rieni gan eu bod yn aml yn nodi anghenion iechyd a maeth eu plant fel agweddau sy’n achosi pwysau a phryder sylweddol. Yn yr un modd, adleisiodd rhieni yn Sir y Fflint8 yr anghenion hyn, gan fynegi diddordeb cryf mewn cael mynediad at raglenni addysg a rhianta ar-lein gyda'r nod o wella eu sgiliau rhianta. 
Iechyd a lles 
Mae rhieni’n galw am gefnogaeth i reoli salwch, mynd i’r afael â’u hiechyd meddwl a’u lles eu hunain a’u plentyn, llywio anghenion dysgu ychwanegol, lles emosiynol, pryder ôl-enedigol a gwell mynediad at wasanaethau iechyd meddwl. Maent yn pwysleisio’r angen am wybodaeth glir ynghylch iechyd a datblygiad eu plentyn gan nad yw rhieni bob amser yn gwybod beth i'w ddisgwyl mewn perthynas â cherrig milltir datblygiadol ac efallai nad ydynt yn sylweddoli pryd mae angen rhagor o gymorth9.  
Addysg 
Mae cymorth addysg hefyd yn bwysig i rieni, sydd angen cymorth i ddeall cwricwlwm yr ysgol, cael mynediad at gymorth i blant ag anghenion dysgu ychwanegol neu anghenion addysgol arbennig, a dod o hyd i adnoddau a chymorth iechyd meddwl i blant sy'n profi pryder neu awtistiaeth. 
Gofal plant
Mynegodd rhieni mewn tri o'r adroddiadau ddiddordeb mewn derbyn gwybodaeth a chymorth ychwanegol yn ymwneud â gofal plant. Yn benodol, fe wnaethant nodi angen am gymorth gyda chyllidebu, cymorth gyda chostau ariannol gofal plant, gwell mynediad at wasanaethau fforddiadwy, a darpariaeth estynedig o opsiynau gofal plant cofleidiol a gofal plant yn ystod y gwyliau. Roedd y pryderon hyn yn gysylltiedig â heriau ehangach, gydag un adroddiad yn nodi straen ariannol fel ffactor sy'n cyfrannu at anawsterau iechyd meddwl mamau3. 
Er bod awydd amlwg am wybodaeth i wella gwybodaeth a sgiliau, trafodir y ffordd y mae'r wybodaeth hon yn cael ei chyfleu'n rheolaidd mewn adroddiadau. Mae adroddiadau'n tynnu sylw at yr angen i gyflwyno gwybodaeth mewn ffordd nad yw'n barnu ac sy'n parchu arferion rhianta sefydledig3 ac yn tynnu sylw at yr angen i wybodaeth fod yn ymatebol, yn ddiddorol7 ac wedi’i theilwra i anghenion a chyd-destunau penodol teuluoedd unigol1. Fel y soniwyd yn flaenorol, mae adnoddau ar-lein yn aml yn cael eu nodi yn y llenyddiaeth fel offer hygyrch a gwerthfawr ar gyfer mynd i'r afael â heriau rhianta cyffredin, gyda rhieni’n ymddiried yn arbennig yn y wybodaeth a ddaw o’r GIG. Mae rhywfaint o amheuaeth o hyd ynghylch gwybodaeth o flogiau neu wefannau rhianta a geir trwy beiriannau chwilio. Er eu bod yn cael eu defnyddio'n helaeth, nid yw’r ffynonellau hyn yn cael eu hystyried yn gyson gan rieni fel rhai dibynadwy na gwrthrychol.
Mae cyngor sydd wedi dyddio neu sy'n rhy generig yn gallu achosi i rieni ymbellhau ac erydu eu hymddiriedaeth. Mae rhieni’n gyson yn dweud fod well ganddynt wybodaeth sy’n glir, yn berthnasol, yn gyfoes, ac yn gyson ac yn aml yn nodi rhwystredigaeth wrth dderbyn cyngor anghyson neu groes gan wahanol weithwyr proffesiynol neu wasanaethau. Yn ôl un adroddiad5, nid yw rhieni'n graddio ffynonellau yn ôl awdurdod ond yn hytrach yn asesu hygrededd gwybodaeth trwy fath o driongli anffurfiol – cymharu gwybodaeth ar draws sawl platfform i weld ble mae consensws. Fodd bynnag, mae adroddiad arall7 yn awgrymu y gall diffyg cysylltiad personol â'r darparwyr gwybodaeth leihau ymddiriedaeth, gyda rhai rhieni'n tueddu i roi mwy o werth ar gyngor gan unigolion sy'n rhannu profiadau bywyd tebyg. Mae adroddiad Iechyd Cyhoeddus Cymru, Y 1000 Diwrnod Cyntaf, Mewnwelediadau Rhieni7 yn tynnu sylw at y ffaith bod rhai rhieni wedi canfod bod arweiniad gan gyfoedion profiadol yn fwy credadwy a pherthnasol na chan weithwyr proffesiynol, nad oeddent wedi llywio rhianta'n bersonol, gan bwysleisio gwerth naratifau sy'n seiliedig ar brofiad bywyd, gan gynnwys astudiaethau achos, wrth gynnig dilysrwydd a hygrededd emosiynol i rieni. Rhoddir pwyslais pellach ar bwysigrwydd cysylltiad personol â darparwyr gwybodaeth mewn adroddiad arall9, lle mynegodd rhieni ddewis clir am ryngweithio wyneb yn wyneb â gweithwyr iechyd proffesiynol. Ystyriwyd bod y rhyngweithiadau hyn yn fwy effeithiol ar gyfer amsugno gwybodaeth, yn enwedig pan roddwyd cyfle i rieni ofyn cwestiynau mewn amgylchedd diogel a chefnogol. Mewn cyferbyniad, disgrifiwyd darparu swmp o ddeunyddiau printiedig - fel llyfrynnau a thaflenni "brawychus" - fel rhywbeth llethol ac, mewn rhai achosion, yn ffynhonnell pryder diangen i rai rhieni3.  
Mae dulliau aml-fformat o gyflwyno gwybodaeth hefyd yn ymddangos yn bwysig wrth gyfleu pa wasanaethau cymorth sydd ar gael.  Gan adeiladu ar yr ail thema, a amlygodd nad yw rhieni bob amser yn ymwybodol o'r gwasanaethau cymorth sydd ar gael iddynt, mae'r llenyddiaeth yn awgrymu bod galw cryf ymhlith rhieni am hyrwyddo cyfleoedd i deuluoedd yn well ac yn tynnu sylw at yr angen am wybodaeth fwy hygyrch a chynhwysfawr. Er enghraifft, mae rhieni yn Sir y Fflint8 a Sir Gaerfyrddin9 yn gofyn am ragor o wybodaeth a chyfathrebu cliriach am y gwasanaethau a'r cymorth a gynigir yn eu hardal trwy wahanol sianeli. Mae llawer yn nodi eu bod yn ffafrio adnoddau ar-lein a hybiau neu wefannau gwybodaeth i rieni fel dulliau effeithiol o gael mynediad at wybodaeth. Mae rhieni hefyd yn nodi llwyfannau cyfryngau cymdeithasol e.e. tudalennau Facebook, e-bost a chyfryngau lleol eraill fel ffyrdd effeithiol o gyrraedd a rhannu rhaglenni a chyfleoedd newydd gyda theuluoedd. Maent hefyd yn cydnabod gwerth pwyntiau cyswllt dibynadwy a ddefnyddir yn rheolaidd, fel ysgolion, lleoliadau gofal plant, bydwragedd ac ymwelwyr iechyd wrth rannu gwybodaeth gyda theuluoedd trwy gyfrwng deunyddiau ysgrifenedig (e.e. taflenni) a llwyfannau digidol. “Dweud wrth bobl am y gwasanaethau a gynigir” (“Telling people about the services offered”)

“Hwb o wybodaeth i rieni, gyda rhestr lawn o’r cyrsiau, gweithdai, grwpiau hyfforddi, ac ati sydd ar gael. Beth sydd ymlaen a ble o ran digwyddiadau”. (“A hub of parent information, with a full list of the available courses, workshops, training groups, etc. What’s on and where for events”.)

Rhieni Sir y Fflint (dyfynnwyd yn Early Years and Family Support Consultation. An Overview of the voices, recommendations and views provided directly by parents across Flintshire. Summary Report (8))
mewn ymateb i'r cwestiwn “Ble mae'r bylchau yn y gwasanaethau i rieni sy'n cael eu cynnig ar hyn o bryd?”

“Dydw i ddim yn gwybod beth rydych chi yn ei gynnig” (“I don’t know what you do offer”)

“Dydw i ddim yn siŵr beth sy’n cael ei gynnig” (“I am unsure of what is offered”)

Rhieni Sir y Fflint8 mewn ymateb i'r cwestiwn “A oes unrhyw wasanaethau nad ydynt yn cael eu cynnig ar hyn o bryd yr hoffech iddynt fod ar gael?”


“Defnyddio cyfryngau cymdeithasol”. (“Utilising social media”.)
“Hyrwyddo ar y cyfryngau cymdeithasol”. (“Promoting on social media”.)
“Naill ai platfform cyfryngau cymdeithasol neu hwb hawdd ei ddefnyddio er mwyn gallu anfon e-bost / negeseuon at bob rhiant”. (“Either a social media platform or an easily accessible hub that can be emailed / messaged to all parents”.)
“Ysgolion, meithrinfeydd, ymwelwyr iechyd, cyfryngau lleol fel Deeside.com a Wrexham.com” (“Schools, nurseries, health visitors, media outlets such as Deeside.com and Wrexham.com”)

Rhieni Sir y Fflint (dyfynnwyd yn Early Years and Family Support Consultation. An overview of the voices, recommendations and views provided directly by parents across Flintshire. Summary Report (8)) mewn ymateb i'r cwestiwn “Beth yw'r ffordd orau y gallwn gyrraedd a rhannu rhaglenni a chyfleoedd newydd gyda theuluoedd?”

“Dylai rhieni gael pecyn pan fyddwch chi'n feichiog gan yr Ymwelydd Iechyd gyda'r holl fudd-daliadau a gwybodaeth sydd ar gael i rieni” (“Parents should get a pack when you’re pregnant from the Health Visitor with all the benefits and information available to parents”)

Rhiant, dyfynnwyd yn Grwpiau Ffocws Rhieni Gwasanaethau Blynyddoedd Cynnar yn Sir Gaerfyrddin (9)

Mae'r llenyddiaeth yn darparu sylfaen gref ar gyfer deall profiadau teuluoedd yn ystod y blynyddoedd cynnar, gan gynnig cyfoeth o wybodaeth a mewnwelediadau gwerthfawr. Fodd bynnag, er mwyn sicrhau bod y safbwyntiau a gesglir yn adlewyrchu profiad bywyd cyfredol teuluoedd yng Nghymru, mae'n bwysig ategu hyn gydag ymgysylltiad uniongyrchol. Yn unol â hynny, mae'r adran ganlynol o'r adroddiad hwn yn amlinellu ail gam y prosiect hwn (Cam 2), a oedd yn cynnwys sefydlu Grŵp Cyfeirio Rhieni i gasglu adborth gan rieni â phrofiad bywyd diweddar i archwilio i ddechrau i ba raddau y mae canfyddiadau'r adolygiad cwmpasu llenyddiaeth lwyd yn adleisio profiadau teuluoedd heddiw. 


Cam 2: Grŵp Cyfeirio Rhieni – Profi canfyddiadau llenyddiaeth lwyd a datblygu fframwaith 
Methodoleg 
Defnyddiwyd arddull ymgynghori sgwrsiol i gasglu mewnwelediadau ac adborth ar ganfyddiadau'r adolygiad cwmpasu llenyddiaeth lwyd gan rieni â phrofiad bywyd diweddar. Defnyddiwyd dull grŵp ffocws i hwyluso trafodaethau trylwyr a manwl.  Dewiswyd y dull hwn am ei effeithiolrwydd wrth annog cyfranogwyr i rannu eu safbwyntiau mewn grŵp, gan elwa hefyd o fewnwelediadau eraill. O ystyried amserlen gyfyngedig y prosiect a'r angen i sesiynau ymgynghori redeg ochr yn ochr â datblygiad y fframwaith – gan sicrhau bod digon o gyfle i rieni roi mewnbwn – cysylltwyd â rhwydweithiau a grwpiau presennol sydd â chysylltiadau sefydledig â rhieni i gael cymorth gyda recriwtio.  
Derbyniodd cyfranogwyr posibl daflen wybodaeth a ffurflenni caniatâd yn amlinellu pwrpas y gwaith, natur wirfoddol y cyfranogiad a chyfrinachedd yr ymatebion. Er mwyn cynyddu presenoldeb i'r eithaf a darparu ar gyfer amserlenni prysur teuluoedd â phlant ifanc, cynigiwyd amrywiaeth o ddyddiadau i'r cyfranogwyr ar gyfer y sesiynau.
 Cynhaliwyd cyfanswm o bum sesiwn ymgynghori, tair ym mis Hydref 2024 a dwy ym mis Ionawr 2025.  
Canolbwyntiodd y tair sesiwn gyntaf ym mis Hydref yn bennaf ar brofi canfyddiadau'r adolygiad cwmpasu cyflym gyda rhieni, gan archwilio'r cysyniad o'r 'dechrau gorau mewn bywyd' o'u safbwynt nhw, a cheisio deall pa gefnogaeth y maen nhw'n credu sydd ei hangen ar deuluoedd â babanod a phlant ifanc. Roedd y ddwy sesiwn ym mis Ionawr yn canolbwyntio ar ddeall sut olwg a theimlad ddylai fod ar system blynyddoedd cynnar effeithiol i deuluoedd. Roedd hyn yn cynnwys gofyn i gyfranogwyr ddisgrifio 'sut olwg sydd ar yr hyn sy’n dda' ar gyfer pob bloc adeiladu o'r fframwaith, ac yna myfyrio ar ddisgrifiadau drafft a baratowyd o fewnwelediadau, arbenigedd a thystiolaeth a gasglwyd hyd yma.
Cynhaliwyd sesiynau ar Microsoft Teams yn Gymraeg a Saesneg er mwyn sicrhau bod y mynychwyr yn gallu trafod a rhannu profiadau yn gyfforddus yn eu dewis iaith. Dilynodd y sesiynau 'ganllaw pwnc' strwythuredig a gynlluniwyd i hwyluso trafodaeth ynghylch pynciau allweddol, ond anogwyd cyfranogwyr hefyd i siarad yn ddigymell am eu profiadau fel rhieni plant ifanc, gan helpu i nodi'r ffactorau oedd bwysicaf iddynt.  Recordiwyd a thrawsgrifiwyd sesiynau er mwyn hwyluso’r adolygu a’r dadansoddi, gyda meddalwedd NVivo yn cael ei ddefnyddio i gynorthwyo i drefnu a chodio'r data. Gwnaethpwyd codio ychwanegol â llaw hefyd.  
Fel arwydd o werthfawrogiad am eu hamser a'u cyfraniadau, derbyniodd y cyfranogwyr dalebau archfarchnad fel cydnabyddiaeth am fynychu pob sesiwn.  


Sampl 
Nod y prosiect oedd ystyried gwahanol flaenoriaethau a gwerthoedd diwylliannol a cheisiodd ymgysylltu â chymysgedd o rieni ar draws grwpiau economaidd-gymdeithasol ac ethnig. Felly, cysylltwyd â'r rhwydweithiau presennol canlynol am gymorth i recriwtio rhieni i gymryd rhan:
· Fforwm Gweithwyr Proffesiynol Cyswllt Rhieni Cymru – ar gyfer unigolion a sefydliadau sy'n gweithio gydag amrywiaeth o rieni o gefndiroedd gwahanol yng Nghymru i hyrwyddo llais a chyfranogiad rhieni. 
· Iechyd Cyhoeddus Cymru Enfys – rhwydwaith LHDTC+. Rhwydwaith gweithwyr cynhwysol sy'n agored i bobl Lesbiaidd, Hoyw, Deurywiol, Traws, Anneuaidd, Rhyngrywiol, Cwiar, Ace, Aro a phobl amrywiol a'u Cynghreiriaid. 
· Rhwydwaith REACH Iechyd Cyhoeddus Cymru – Rhwydwaith lleiafrifoedd ethnig ar gyfer gweithwyr Iechyd Cyhoeddus Cymru. 
· Aelodau'r grŵp llywio a chyfranogwyr y gweithdai. 
Recriwtiwyd deg cyfranogwr â phrofiad bywyd diweddar i'r Grŵp Cyfeirio Rhieni. Roedd y grŵp yn adlewyrchu cefndiroedd ethnig amrywiol a chynrychiolaeth ddaearyddol eang ar draws ardaloedd gwledig a threfol Cymru. Roedd y cyfranogwyr yn cynnwys unigolion a oedd yn feichiog ar y pryd ac un rhiant yr oedd ei blant yn hŷn na 7 oed, ond a gynigiodd fewnwelediadau gwerthfawr o'u profiadau rhianta cynnar. 
Nod y cam hwn o'r prosiect yw darparu dealltwriaeth fanwl o brofiadau sampl fach o rieni sydd â phlant yn eu blynyddoedd cynnar. O ystyried y ffocws manwl, nid yw'r sampl wedi'i bwriadu i fod yn gynrychioliadol yn ystadegol o'r boblogaeth ehangach. Mae'r casgliadau a dynnwyd yn enghreifftiol yn bennaf, gan gynnig cipolwg ar brofiadau a safbwyntiau'r grŵp penodol hwn o rieni. Fodd bynnag, wrth ddehongli'r canfyddiadau, byddwn yn ystyried dirlawnder thematig ac i ba raddau y mae'r themâu'n cyd-fynd â'r rhai o'n hadolygiad cwmpasu llenyddiaeth lwyd. Bydd y dull hwn yn rhoi gwell dealltwriaeth o berthnasedd cyd-destunol a'r posibilrwydd o drosglwyddo'r canfyddiadau i gyd-destunau tebyg. 
Canfyddiadau
Grŵp Cyfeirio Rhieni – Rhan 1 
Nod rhan gyntaf sesiynau grŵp cyfeirio rhieni, a gynhaliwyd ym mis Hydref, oedd profi canfyddiadau'r adolygiad cwmpasu cyflym gyda rhieni, gan archwilio'r cysyniad o'r 'dechrau gorau mewn bywyd' o'u safbwynt nhw, a cheisio deall pa gymorth y maen nhw'n credu sydd ei angen ar deuluoedd â babanod a phlant ifanc. Mae'r themâu allweddol a nodwyd yn y broses ddadansoddi wedi'u trefnu isod yn ôl y themâu a nodwyd yn yr adolygiad cwmpasu cyflym. Ystyriwyd bod y dull hwn yn ddefnyddiol ar gyfer tynnu sylw at y cysondebau a'r amrywiad rhwng y llenyddiaeth lwyd sy’n bodoli eisoes a safbwyntiau rhieni a gasglwyd o fewn y Grŵp Cyfeirio Rhieni.  
[bookmark: _Hlk198035527]Beth mae'r 'dechrau gorau mewn bywyd' yn ei olygu i gyfranogwyr y Grŵp Cyfeirio Rhieni? 
Roedd y themâu a nodwyd yn y llenyddiaeth ar yr hyn sy'n ffurfio'r dechrau gorau mewn bywyd i blant yn taro deuddeg gyda rhieni a gymerodd ran yn sesiynau grŵp cyfeirio rhieni. Gan adleisio canfyddiadau'r adolygiad cwmpasu llenyddiaeth lwyd, roedd rhieni’n diffinio’r 'dechrau gorau mewn bywyd' yn nhermau darparu amgylchedd meithringar a nodweddir gan berthnasoedd cariadus o ansawdd uchel. Un agwedd allweddol a amlygwyd gan rieni oedd pwysigrwydd treulio amser ystyrlon gyda'u plant heb unrhyw beth yn tarfu arnynt. Fe wnaethon nhw bwysleisio gwerth bod yn gwbl bresennol – lleihau pethau sy’n tynnu sylw pobl fel ffonau symudol – ac arwyddocâd rhyngweithiadau syml, bob dydd yn hytrach na phrofiadau costus neu gymhleth. Roedd rhieni o blaid dychwelyd i'r pethau sylfaenol, gan nodi bod yr adegau mwyaf arbennig ym mywyd plentyn yn aml yn digwydd heb unrhyw gost ariannol. Roedd rhieni hefyd yn teimlo bod rhoi'r 'dechrau gorau mewn bywyd' i blant yn mynd y tu hwnt i ddiwallu anghenion emosiynol a chorfforol uniongyrchol ond yn hytrach yn cynnwys paratoi plant i ddod yn unigolion cyfrifol ac annibynnol a all ofalu amdanyn nhw eu hunain a chyfrannu'n gadarnhaol at fywydau eraill. Cytunodd rhieni â chanfyddiadau'r llenyddiaeth lwyd bod rhoi'r dechrau gorau mewn bywyd i blant yn cynnwys meithrin dealltwriaeth o'r hyn sy'n gywir ac yn anghywir o oedran cynnar, gan nodi, lle bo modd, eu bod yn anelu at ddechrau meithrin cyfrifoldeb ac annibyniaeth yn gynnar yn ystod plentyndod, gan gredu y bydd y rhinweddau hyn o fudd i'w plant yn y dyfodol. 
Thema gref benodol a ddaeth i'r amlwg o un sesiwn grŵp cyfeirio rhieni oedd pwysigrwydd y cyd-destun cymdeithasol o amgylch y plentyn wrth alluogi'r 'dechrau gorau mewn bywyd'. Adleisiodd rhieni gynnwys y llenyddiaeth lwyd wrth bwysleisio rôl hanfodol lles rhieni yn lles cyffredinol plentyn, gan amlygu’r hyn yr oeddent yn ei gredu oedd yn wirioneddol bwysig - faint o gariad a gofal y mae plentyn yn ei deimlo. Nodwyd ganddynt fod hyn yn dibynnu i raddau helaeth ar allu emosiynol y rhoddwr gofal sylfaenol, sydd yn ei dro yn cael ei ddylanwadu gan yr elfennau achosi straen y maent yn eu hwynebu. Mynegodd un rhiant, pan fyddant yn teimlo eu bod yn cael eu cefnogi a’u clywed yn dda, a’u bod yn cael gwrandawiad, eu bod yn gallu ymateb yn well i anghenion eu baban mewn modd tawel a chariadus, ac felly'n meithrin hapusrwydd a lles eu plentyn yn well. I rieni a oedd yn cymryd rhan yn y grŵp cyfeirio rhieni, roedd y system gymorth ehangach o amgylch y rhiant (a'r plentyn) felly'n allweddol i roi'r 'dechrau gorau mewn bywyd' i blant. “Mae angen rhoi amser i fagu plant…. yn lle eistedd…. ar ein ffôn” (We need to give time to raising our children… instead of sitting... on our phones). 

“Fuaswn i’n adio y gymdeithas sydd o amgylch y teulu… dwi’n ffindio lot o gymorth rownd fi, felly mae hynna yn cael lot o wahaniaeth ar ba mor hapus ydw i, ac felly pa mor hapus ydi’r babi” (I would add the community around the family... I find a lot of support around me, so that make a big difference to how happy I am, and thus to how happy the baby is”).

 “Gobeithio fyddwn ni ddim yn colli golwg ar yr hyn sy'n wirioneddol bwysig yn ystod y ddwy flynedd gyntaf hynny, sef lles mam yn y pen draw gan mai dyna lle mae lles y babi’n dechrau”. (“Hopefully we won’t lose sight on what really matters in those first couple of years, which is ultimately mum’s wellbeing as that’s where baby’s wellbeing begins”.) 


Beth yw profiadau cyfranogwyr y Grŵp Cyfeirio Rhieni o'r Blynyddoedd Cynnar?  
Effaith Emosiynol Rhianta yn y Blynyddoedd Cynnar
Daeth pwysau ar rieni i'r amlwg fel yr emosiwn y soniwyd amdano amlaf ymhlith cyfranogwyr y Grŵp Cyfeirio Rhieni. Er bod rôl y cyfryngau cymdeithasol yn dwysáu'r pwysau hwn wedi'i chydnabod yn y llenyddiaeth bresennol, roedd yn fwy amlwg yn y trafodaethau gyda rhieni, yn enwedig mewn perthynas â gosod disgwyliadau afrealistig a hyrwyddo delfrydau rhianta "perffaith". Roedd rhieni'n egluro sut roedd cymaint o hysbysebion noddedig, a chynnwys ar-lein wedi'i guradu, yn aml yn achosi iddynt deimlo'n annigonol. Roeddent yn teimlo fel pe baent yn methu â chyrraedd safonau rhianta penodol drwy beidio â chymryd rhan yn y gweithgareddau a awgrymwyd ar y cyfryngau cymdeithasol. Achosodd hyn lawer o straen i rieni yn ystod pandemig COVID-19, pan oedd rhieni'n teimlo mwy o bwysau i sicrhau bod eu plant yn brysur trwy’r adeg er eu bod wedi'u cyfyngu i'w cartref. Mynegodd un rhiant y pwysau i fodloni delfrydau rhianta “perffaith” drwy ddisgrifio’r disgwyliad i baratoi’r pryd “perffaith”, gan dynnu sylw at sut roedd yr amser a dreuliwyd yn coginio ac yn “torri winwns, torri hyn, torri’r llall” yn aml yn cymryd lle treulio amser gwerthfawr gyda’u plant. Cofiai rhiant arall weld lluniau o dai taclus iawn ar gyfryngau cymdeithasol a'u cymharu â'u cartref eu hunain, a oedd yn ymddangos yn wahanol iawn i’r ddelwedd o berffeithrwydd a welodd ar-lein. I riant arall, roedd gweld lluniau ar gyfryngau cymdeithasol o deuluoedd eraill ar ddiwrnodau allan arbennig, er nad oeddent bob amser yn adlewyrchiad cywir o realiti, yn dwysáu'r pwysau i gymryd rhan mewn gweithgareddau costus gyda'u plant eu hunain, ac yn cyfrannu at yr hyn a ddisgrifiasant fel ymdeimlad "erchyll" o gystadleuaeth rhwng teuluoedd.  “Mae yna ormod o pressure ar rhieni i neud y pethau ‘ma, mae o’n gystadleuaeth, a mae o’n horrible” (There is too much pressure on parents to do these things, it’s a competition, and it is horrible).  

“Ond mae lluniau pawb yn neis ar Instagram o’r diwrnod, ond go iawn ti’n gweld nhw yn y ciw ac mae pawb yn crio” (But everyone’s photos on Instagram from the day are nice, but in reality, you see them in the queue and they’re all crying)

“Mae Instagram yn dy ben di drwy’r adeg yn dweud “beth am i chi wneud hyn, beth am i chi wneud hwn” (Instagram is constantly asking you” Why don’t you do this, why don’t you do that?”)

“Yn y cyfnod COVID, ‘roeddwn i’n gweld y busnes, ti’n gwybod,… “beth am i chi wneud y crefftau yma? Beth am i chi wneud hyn, be’ am y coginio, y cacennau a’r pethau…” oedd o just yn gyrru rhywun yn nuts”. (During the COVID period, I was seeing, you know, the business of “why don’t you do these crafts? what about doing this? What about cooking? The cakes and everything…” it was just driving me nuts)

Nododd un rhiant fod cymariaethau ag eraill mewn lleoliadau bywyd go iawn, yn ogystal ag ar-lein, yn cyfrannu at deimlo pwysau. Roedd rhieni'n cofio teimlo straen pan nad oeddent yn gallu efelychu 
gweithredoedd mamau eraill – fel rhoi eu plentyn i gysgu – yn enwedig pan fyddai eu plentyn eu hunain ond yn setlo trwy gael cwsg cyswllt. Yn aml, roedd y profiadau hyn yn eu harwain i gwestiynu eu cymhwysedd fel mamau a meddwl tybed a oeddent yn gwneud rhywbeth o'i le. “Dwi’n cofio sbïo ar y prams a meddwl “pam dydi hynna ddim yn digwydd, pam dydi o… beth dwi’n wneud yn wrong fan ‘ma? Be dwi’n wneud?  Fatha… argh… be’ mae hyn yn feddwl am y dyfodol?”” (I remember looking at the prams and thinking “why is that not happening, what am I doing wrong here? What am I doing? Like… argh… what does this mean for the future?”). 


Roedd rhieni’n aml yn mynegi teimladau o annigonolrwydd a hunan-amheuaeth. Roedd yr emosiynau hyn yn aml yn gysylltiedig â'r pwysau i gydymffurfio â disgwyliadau cymdeithasol o sut y "dylai" pethau fod – mater a adleisiwyd yn y llenyddiaeth lwyd ac a bwysleisiwyd yn gryf gan y Grŵp Cyfeirio Rhieni. Un enghraifft a roddwyd oedd y disgwyliad i blant ffitio o fewn cromliniau twf sefydledig, fel y'u haseswyd gan weithwyr gofal iechyd proffesiynol. Disgrifiodd rhieni sut y cyfrannodd y gorbwyslais canfyddedig ar y metrigau hyn at eu straen, nid allan o bryder am iechyd eu plentyn, ond oherwydd eu bod yn gweld y meincnodau hyn fel gwerthusiadau anuniongyrchol o'u rhianta eu hunain. Yn y cyd-destun hwn, daeth cyflawni cerrig milltir yn fath o ddilysrwydd eu bod yn cyflawni eu rôl fel rhiant yn effeithiol.  Cyfrannodd profiadau genedigaeth a heriau gyda bwydo ar y fron at y teimladau hyn o annigonolrwydd hefyd.“Dwi’n meddwl ella weithiau ma na ormod o bwyslais ar y curves ‘ma, mae’n rhoi gormod o pressure ar rhywun i ffitio’r curve. Tydi bob dim ddim yn dilyn curves”. (I think sometimes there is too much emphasis on these curves, it puts too much pressure on someone to fit the curve. Not everything follows curves). 

“Ac oeddwn i’n poeni fy mod i wedi gwneud rhywbeth yn wrong, oeddwn i’n meddwl fy mod i methu geni yn iawn a fy mod i’n failure essentially achos fy mod i heb wneud o fatha mae llawer i ddynes arall yn gwneud o” (And I was worried that I had done something wrong, I thought I was unable to give birth properly and that I was a failure essentially because I hadn’t done it like so many other women do). 


Daeth COVID-19 a'r cyfyngiadau cysylltiedig i'r amlwg yn gryf yn y Grŵp Cyfeirio Rhieni fel ffynhonnell pwysau sylweddol ar deuluoedd, yn fwy nag o fewn y llenyddiaeth lwyd. Disgrifiodd rhieni’r profiad ôl-enedigol o dan gyfyngiadau COVID-19 fel “erchyll” ac “ anodd iawn” gan dynnu sylw at y straen emosiynol a achoswyd wrth i ymweliadau gan bartneriaid gael eu cyfyngu pan oeddent yn yr ysbyty. Roedd y pwysau ychwanegol o orfod amsugno a chyfleu gwybodaeth feddygol i aelodau'r teulu nad oeddent yn cael bod yn bresennol yn yr ysbyty yn aml yn gwaethygu straen rhieni yn ystod cyfnod a oedd eisoes yn llethol iawn i deuluoedd. Yn yr un modd, adroddodd rhieni eu bod yn teimlo mwy o bwysau oherwydd diffyg ymweliadau wyneb yn wyneb gan weithwyr gofal iechyd proffesiynol. Roedd hyn yn aml yn golygu eu bod yn gorfod ysgwyddo cyfrifoldebau a fyddai’n cael eu cyflawni fel arfer gan weithwyr proffesiynol hyfforddedig. Arweiniodd hyn at bryderon ynghylch a oeddent yn darparu cymorth yn gywir, gan arwain at amheuaeth a phryder ynghylch eu galluoedd. Yn yr un modd, fe wnaeth absenoldeb ymweliadau wyneb yn wyneb yn ystod y pandemig gynyddu ofnau y gallent, fel rhieni, anwybyddu rhywbeth pwysig, gan beri iddynt fod yn “ofnus” y byddent yn gwneud camgymeriadau. “Roedd fy maban yno gyda mi, ond oherwydd cyfyngiadau COVID, dim ond am 2 awr y dydd y gallai fy ngŵr ymweld, sy'n wallgof oherwydd mae'n rhaid i mi gadw'r holl wybodaeth i'w throsglwyddo iddo….  Mae'n brofiad hollol erchyll" (“My baby was there with me, but because of the COVID restrictions, my husband could only visit 2 hours a day, which is crazy because I have to retain all the information to pass on to him…. It’s just a horrendous experience”)

“Roedd trosglwyddo’r holl wybodaeth honno oherwydd COVID o’r ymgynghorydd i’m gŵr yn anodd iawn ac yn rhoi llawer o bwysau arnom ni” (“Relaying all that information because it was COVID from the consultant to my husband was really difficult and put a lot of pressure on us”)
 
“Cafodd hi chwe sesiwn o ffisiotherapi ar-lein ar Teams, gyda fi’n chwifio ei choes o gwmpas a’r ffisio yn dweud “Ydy hynny’n teimlo’n iawn” a ninnau’n ateb “sut ddiawl ydw i’n gwybod?” (“She had like six sessions of physio online on Teams, with me like waving her leg around and the physio going “Does that feel right” and we go “how the hell do I know?”)
 
“Am nad oedden ni’n teimlo’n ddiogel. Am ein bod ni bob amser yn poeni am yr hyn yr oedden ni'n ei golli. Am nad oedden ni fel gweithwyr proffesiynol ac allen ni ddim galw ar neb, felly roedden ni'n ofnus ein bod ni'n gwneud rhywbeth o'i le, rhywbeth mawr o’i le”. (“Because we just didn’t feel safe. Because we were always worrying about what we were missing. Because we weren’t like professionals and we couldn’t call on anyone, so we were terrified that we were kind of getting something really, really badly wrong”.) 


Mewn cyferbyniad â'r llenyddiaeth lwyd, ni chyfeiriodd rhieni yn y Grŵp Cyfeirio Rhieni at COVID-19 wrth drafod eu teimladau o unigrwydd ac arwahanrwydd. Yn hytrach, roedd eu myfyrdodau ar unigrwydd ac arwahanrwydd yn canolbwyntio mwy ar rôl systemau cymorth wrth leddfu teimladau o'r fath, gan bwysleisio pwysigrwydd cael rhwydwaith cryf o'u cwmpas yn ystod blynyddoedd cynnar rhianta. 
“Mae bod yn unig pan mae gennych chi blant bach de… waw, it’s something else” (Being lonely when you have little children... wow, it’s something else)
 
“Roeddwn i’n teimlo’n wirioneddol ynysig ac roeddwn i angen y gefnogaeth ychwanegol honno a chwrdd â rhieni oedd yn mynd ar yr un daith â fi” (“I felt really isolated and I needed that extra support and to meet up with parents going on the same journey as me”) 

“Be dwi’n deimlo yn really, really, really, passionate amdan ydi bod yna ddosbarthiadau antenatal i bawb ar gael, Achos, ym, wnaeth hynna gael gymaint o effaith arna fi mewn ffordd positif i beidio deimlo’n unig neu ynysig” (What I feel really, really, really passionate about is that there are antenatal classes available for everyone, because, um, that had such a positive impact on me in terms of not feeling alone or isolated). 



Pa gymorth y mae cyfranogwyr y Grŵp Cyfeirio Rhieni yn teimlo eu bod ei angen?  
Profiadau o’r cymorth sydd ar gael ar hyn o bryd a’i hygyrchedd 
Roedd rhieni yn y grŵp cyfeirio yn atgyfnerthu canfyddiadau'r adolygiad cwmpasu llenyddiaeth lwyd, gan ddangos tuedd i geisio cefnogaeth gychwynnol gan unigolion dibynadwy fel teulu, ffrindiau a chyfoedion cyn ymgysylltu â gwasanaethau proffesiynol.  Yn gyson â'r llenyddiaeth a adolygwyd, roedd rhieni'n rhoi gwerth sylweddol ar gefnogaeth gan y rhai â phrofiadau bywyd tebyg, gan gynnwys cyfoedion a chenedlaethau hŷn â phrofiad rhianta uniongyrchol. Siaradodd rhieni’n gadarnhaol am y manteision sylweddol o gysylltu â rhieni eraill yn eu hardal leol drwy ddosbarthiadau a grwpiau babanod. Ystyriwyd bod grwpiau babanod mwy anffurfiol neu “ymlaciol” yn arbennig o werthfawr, gan eu bod yn caniatáu amser a lle ar gyfer sgyrsiau ystyrlon gyda rhieni eraill am brofiadau tebyg ac yn darparu cyfle pwysig i rannu cyngor, gofyn cwestiynau ac adeiladu rhwydwaith cymorth. Fodd bynnag, er gwaethaf y gwerth canfyddedig hwn, roedd yn ymddangos bod rhieni'n llai tebygol o fynychu grwpiau babanod neu gymryd rhan mewn dosbarthiadau cynenedigol ar gyfer eu hail blant a phlant dilyno. Byddent yn aml yn sôn am ddiffyg amser oherwydd blaenoriaethau cystadleuol a'r cyfrifoldebau gofalu ychwanegol sy'n gysylltiedig â brodyr a chwiorydd hŷn. Nodwyd hefyd fod y gofyniad i archebu ymlaen llaw, ynghyd â chyfyngiadau ar nifer y cyfranogwyr, yn enwedig ers COVID-19, yn rhwystr i gael mynediad at y gwasanaethau cymorth hyn. O ran chwilio am gymorth gan eu rhieni eu hunain neu genedlaethau hŷn, nododd rhieni fod arferion rhianta sy'n esblygu weithiau'n arwain at safbwyntiau gwrthgyferbyniol a theimladau canfyddedig o gael eu barnu. Serch hynny, roedd rhieni yn dal i werthfawrogi cymorth yr unigolion dibynadwy hyn.“Mae o wedi gwneud gymaint o wahaniaeth i fi gael merched o fy nghwmpas i yn fy ardal lleol, lle dwi’n byw, i fedru cysylltu hefo yn rheolaidd, trwy gydol y flwyddyn mamolaeth, a hebddyn nhw, dwi’n meddwl y buaswn i wedi ffindio yr holl broses yn gymaint anoddach” (It has made such a difference for me to have women around me in my local area, where I live, to be able to connect with regularly, throughout my maternity year, and without them, I think I would have found the entire process so much harder). 
 
“Dw i’n cofio mynd i mewn i’r grwpiau babanod ac, wyddoch chi, bod o gwmpas y mamau hyn, roedd bron fel sorority bach, wyddoch chi? Teimlo fel petaech chi wedi cael eich creu mewn cymuned… felly roedd hynny’n wirioneddol gadarnhaol i mi”. (“I remember going into the baby groups and, you know, being around these mums, it was almost like a little sorority, you know? Feeling like you were built in a community… so that was really positive for me”.)

“Os ydych chi'n gwybod bod gennych chi bobl y gallwch chi alw arnyn nhw am gymorth, yna mae hynny'n helpu cymaint ar gyfer ochr iechyd meddwl y peth”. (“If you know you’ve got people you can call on for support, then that helps so much for the mental health side of it”.)

“Mae’n fater o’r gefnogaeth sydd gennych chi o’ch cwmpas, hyd yn oed os nad oes angen i chi ei defnyddio, os ydych chi’n gwybod bod y gefnogaeth ar gael, yna mae hynny’n eich helpu chi i deimlo’n ddiogel”. (“It’s about the support you have around you, like even if you don’t need to use it, if you know it’s there, then that helps you feel safe”.)

“Beth sydd yn anodd weithiau ydi mae nhw yn mynd yn erbyn beth wyt ti isio… neu mae nhw’n helpu chdi ond hefyd, ti’n gwybod fatha ella bod na lot yn dweud “Oh doeddan ni ddim yn gwneud o felna” neu “Oh, ma hyn yn lol” neu ti’n gwybod… ond mae ‘na rol bwysig i Nain a Taid does” (What is difficult sometimes is that they go against what you want... or they help you, but also, you know, it’s like maybe a lot are saying “Oh we didn’t do it like that” or “Oh this is nonsense” or, you know… but there is an important role for Nan and Grandad). 


Roedd rhieni hefyd yn cofio defnyddio ffynonellau cymorth gwybodaeth ar-lein ac yn cytuno bod gwybodaeth sy'n gysylltiedig â'r GIG yn cael ei hystyried yn arbennig o ddibynadwy. Rhoddodd un rhiant enghraifft o dudalen Facebook tîm ymwelwyr iechyd lleol yr oeddent yn ymweld â hi'n rheolaidd fel ffynhonnell gefnogaeth a chyfeirio dibynadwy. 
Yn debyg i ganfyddiadau'r llenyddiaeth lwyd, roedd rhieni o’r farn fod gweithwyr iechyd proffesiynol fel bydwragedd ac ymwelwyr iechyd yn darparu cefnogaeth werthfawr, yn enwedig gyda'u baban cyntaf. Fodd bynnag, cododd rhieni yn y Grŵp Cyfeirio Rhieni gwestiynau hefyd ynghylch parhad gofal, gan nodi y gallai absenoldeb gweithiwr proffesiynol cyson danseilio effeithiolrwydd y gefnogaeth hon, gan ei gwneud hi'n anodd ffurfio perthnasoedd agored ac ymddiriedus. Fe wnaethant hefyd dynnu sylw at y ffaith bod ansawdd a lefel y gefnogaeth yn aml yn amrywio yn dibynnu ar y fydwraig neu'r ymwelydd iechyd unigol a bod deinameg bersonol rhyngddynt hwy a'r gweithiwr proffesiynol a neilltuwyd iddynt yn dylanwadu ar yr ymgysylltiad. Yn ogystal, datgelodd mewnwelediad newydd gan y grŵp cyfeirio rhieni fod rhieni'n aml yn ymwybodol o'r pwysau ar wasanaethau iechyd a oedd yn aml yn peri iddynt oedi cyn cysylltu â gweithwyr proffesiynol rhag ofn eu "mwydro nhw bob munud". (moidering them every minute). Gan gydnabod amserlenni prysur ymwelwyr iechyd, nid oeddent yn ystyried eu perthynas fel un ar gyfer cyfathrebu anffurfiol ond yn hytrach un i’w hysgogi dim ond pan oedd ganddynt bryderon gwirioneddol. O ganlyniad, roedd rhieni fel arfer yn troi at weithwyr gofal iechyd proffesiynol fel eu pwynt cyswllt olaf, ar ôl chwilio am gymorth mewn mannau eraill gan gyfoedion, teulu ac adnoddau ar-lein. “Os dwi’n really poeni amdan rhywbeth mi fyswn i wedyn yn mynd at yr ymwelydd iechyd” (If I’m really worried about something, I would then go to the health visitor). 

“Dwi’n meddwl os ydi o’n rhywbeth sydd ddim yn urgent, fuaswn i’n gofyn i ffrindiau a teulu gyntaf i, sort of, gael eu barn nhw, be mae nhw’n feddwl. Fel rheol, fuaswn i wedyn yn mynd ymlaen i sbïo ar wefan i weld os oes yna rhywbeth yn gymorth, a wedyn os ydw i yn.. os dwi’n rili poeni amdan rhywbeth, mi fuaswn i wedyn yn mynd at yr ymwelydd iechyd, er dim bod fi isio mwydro nhw bob munud…. Dwi’n gwybod ei bod hi (Ymwelydd Iechyd) yn brysur, so yn yr adegau o’r blaen lle dwi wedi cysylltu, mae o wedi cymryd dipyn bach o amser iddi ddod yn ol ataf fi… ond dwi hefyd yn gallu gweld pa mor brysur ydi hi pan mae hi wedi bod yn dod. Mae hi bob tro bechod yn hwyr, ym, so dwi’n gwybod fod ganddi lot ar ei phlat felly dwi ddim isio gor-bryderu (hi) fatha os ydw i’n poeni am rhywbeth, mi wnai bwyntio fo allan, ond dydi’r, dydi’r …dwi ddim yn teimlo bod y ffordd yna o gyswllt ddim yn fatha casual.. mae o os oes gennyf fi broblem, dwi’n cysylltu… os ydi hynny’n gwneud synnwyr. Ym, dwi ddim yn meddwl fod ganddyn nhw ddigon o amser ar ei dwylo i fod yn cael chats hefo fi, os ydi hynny’n gwneud sense?” 

(I think, if it’s something that isn’t urgent, I would ask friends and family first to sort of get their opinion. Generally, I would then browse a website to see if there is something helpful, and then if I am…if I’m worried about something, I would then go to the health visitor, even though I don’t want to moider them every minute... I know she (health visitor) is busy, so previously I’ve contacted her, it has taken her a while to get back to me… but I can also see how busy she is when she’s been coming here. She’s always a bit late, um, so I know she has a lot on her plate so I don’t want to burden her... like, if I’m concerned about something I will point it out, but I don’t feel that it is a casual type of contact... it is, if I have a problem, I contact… if that makes sense. Um, I don’t think they have enough time on their hands to have chats with me, if that makes sense?) 


Daeth effeithiolrwydd gwasanaethau cymorth wrth ddiwallu anghenion unigol i'r amlwg fel thema allweddol a godwyd gan rieni o fewn Grwpiau Cyfeirio Rhieni. Disgrifiodd rhai brofiadau cadarnhaol, gan dynnu sylw at sut roedd gwasanaethau wedi addasu i'w gofynion penodol fel cynnig mwy o gymorth i rieni newydd a oedd yn teimlo'n ansicr neu'n ddibrofiad. Fodd bynnag, mynegodd eraill siom, gan ddisgrifio eu rhyngweithiadau â gwasanaethau fel rhai amhersonol a “blwch ticio”. Roeddent yn teimlo bod methu meithrin perthynas ag ymwelwyr iechyd yn cyfyngu ar allu gweithwyr proffesiynol i adnabod ac ymateb i anghenion unigol, fel trawma a brofwyd yn ystod beichiogrwydd. Mewn rhai achosion, adroddodd rhieni fod y gefnogaeth a gawsant yn y pen draw wedi digwydd trwy hap a damwain neu drwy gael eu hadnabod gan elusennau perthnasol, yn hytrach na thrwy ddarpariaeth gwasanaeth strwythuredig.

“Fe wnaeth yr health visitor... obviously babi cyntaf, not a clue, ym, mi wnaeth yr health visitor weithio lot hefo fi hefo’r holl broblemau..” (The health visitor… obviously first baby… not a clue, um, the health visitor worked a lot with me on all the problems).

“Pan gefais i’r hogan fach cynta, fe gefais i health visitor fantastic a ges i lot, lot o gefnogaeth, lot mwy na be mae… ti’n gwybod…. be mae bobl fel arfer yn gael felly. Oedd hi’n check… oedd hi’n ffonio fi bob dydd, oedd hi’n dod i weld fi a’r ferch…” (When I had my first little girl, I had a fantastic health visitor and I got a lot, a lot of support, much more than what…you know…what people usually get. She was checking… she was calling me every day, she was coming to see me and my daughter).  

“Rwy’n ddiolchgar fy mod i wedi cael fy nal gan elusen – Parlys yr Ymennydd Cymru. A nhw oedd fy achubiaeth i” (“I’m thankful that I got caught by a charity – Cerebral Palsy Cymru. And they were my lifeline”) 

“Rydyn ni’n dibynnu ar y gwasanaethau, y dull cyffredinol hwn o dicio blychau, mae wir angen iddo fynd yn ddyfnach. Rwy'n credu y gellir gwneud hynny. Gyda'r gefnogaeth gywir, yn yr ardaloedd cywir, a cheisio, wyddoch chi, asesu rhieni ac adeiladu'r berthynas honno gydag ymddiriedaeth..." (“We rely on the services, this blanket approach of ticking boxes, it really needs to go deeper. I do believe it can be achieved. With the right support, in the right areas, and trying to, you know, gauge parents and build that relationship with trust...”)

“Rwy'n credu ei fod yn fater o edrych ar dargedu ac edrych ar amgylchiadau unigol pobl hefyd yn hytrach na dim ond dilyn y… yn y bôn yr hyn yr ydyn ni’n ei ystyried yn llwybrau arferol, oherwydd dydw i ddim yn credu bod unrhyw un ar lwybr arferol, unrhyw un”. (“I think it’s looking at targeting and looking at people’s individual circumstances as well rather than just following the… essentially what we consider normal pathways, because I don’t think anyone’s on a normal pathway, anybody”.) 

“Dw i’n cofio meddwl, ble mae’r gefnogaeth wedi’i thargedu?”. (“I remember thinking, where is the targeted support?”.) 

“Mae gan bob babi gefndir gwahanol, mae pob rhiant yn wahanol, ac rwy'n credu, yn hytrach na gwneud y pethau safonol… “gadewch i ni wneud y pethau safonol”, bod angen i ni edrych yn wirioneddol ar y sefyllfaoedd [unigol] hynny”. (“Every baby has a different background, every parent is different, and I think that rather than doing the standard… “let’s do the standard things”, we need to really look at those [individual] situations”.)


Tynnodd rhieni sylw hefyd at bwysigrwydd mynediad prydlon at gymorth er mwyn sicrhau ei fod mor effeithiol â phosibl. Er enghraifft, awgrymon nhw y dylid cynnig dosbarthiadau cyn geni yn gynharach yn ystod y beichiogrwydd i helpu i leihau pryder, ac y dylid strwythuro sesiynau cymorth fel dosbarthiadau dyfrenedigol i grwpio rhieni yn ôl eu cam o'r beichiogrwydd neu'r rhianta, er mwyn manteisio i’r eithaf ar gymorth gan gymheiriaid. Mynegodd un rhiant rwystredigaeth benodol hefyd gyda'r dull "aros a gweld" a ddefnyddiwyd pan oedd eu plentyn yn dangos arwyddion cynnar clir o oedi datblygiadol. Roeddent yn teimlo fod hyn wedi arwain at oedi diangen cyn derbyn ymyrraeth a chymorth, gan olygu fod un rhiant yn y pen draw yn teimlo bod yn rhaid iddynt ymladd i gael mynediad at y gwasanaethau yr oedd eu hangen ar eu plentyn. 
“Dwi’n meddwl y buasai fo [profiad beichiogrwydd] wedi medru bod yn well byth achos nath nw [dosbarthiadau antenatal] dim ond dechrau pan oeddwn i’n 37 wythnos so oedd o’n really hwyr… so oeddwn i gyda bach o anxiety ar y pryd...”  (I think it could have been better [pregnancy] if they [antenatal classes] started earlier, because they only started when I was 37 weeks so it was really late… so I was a bit anxious at the time). 

“Wrth edrych yn ôl arno, os fuasai ni wedi cael fy rhoi mewn grŵp hefo rhieni yn yr un stage of pregnancy a fi, ella buaswn i wedi gallu ffurfio bond gwell hefo yr mamau” (Looking back on it, if I had been put in a group with parents at the same stage of pregnancy as me, I might have been able to form a better bond with the mothers). 

“Rydych chi'n cael trafferth gyda rhywun yn dweud wrthych chi “arhoswch i weld sut mae hyn yn mynd, allwn ni ddim dweud dim byd wrthych chi”. Ac rydych chi'n ceisio gwneud yr holl bethau cywir, ond dydych chi ddim yn siŵr beth ddylech chi ei wneud gyda rhywun yn dweud "wel, rydyn ni'n meddwl y bydd effaith ar ddatblygiad eich plentyn, dydyn ni ddim yn siŵr sut". Felly, rydych chi'n ceisio optimeiddio cymaint ag y gallwch chi ac nid oes llawer o ran cymorth i wybod a ydych chi'n gwneud y peth iawn. A does dim llawer o ran cymorth i'r gwasanaethau wrth i bethau ddatblygu nes rydych chi'n dweud, bod "rhywbeth yn dechrau dangos". (“You're struggling with somebody saying to you “wait and see how this goes, we can't tell you anything”. And you try to do all the right things, but you’re not sure what you're supposed to do with somebody who's saying “well, we think your child's development will be affected, we're not sure how”. So, you try to optimize as much as you can and there's little in the way of support to know if you're doing the right thing. And there's little in the way of support for the services going forward until like you say, “something starts to show”.)  

“Roedd rhaid i mi aros blwyddyn a hanner i gael therapi am yr hyn ddigwyddodd i mi, i siarad â rhywun am yr hyn ddigwyddodd. Doedd hynny ddim yn teimlo fel ei fod wedi'i dargedu ... roedd yn teimlo fel ei fod yn digwydd ar yr wyneb”. (“I had to wait a year and a half to get therapy for what happened to me, to talk to somebody about what happened. That kind of, like, didn’t feel like it was targeted... it felt like it was on the surface”.) 

“Yn amlwg, mae gennych chi’r dilyniant gyda’r ymgynghorydd, a bydden nhw bob amser yn mynd nôl at hynny…. a byddai hynny ymhen tri mis, wyddoch chi? Ac rwy'n cofio meddwl fel, wel, “allwn ni gael ein hatgyfeirio at therapi iaith a lleferydd”? “Alla i wneud hyn?” Ac rwy'n cofio dweud, “oes unrhyw un y galla i siarad â nhw?” (“Obviously, you’ve got the follow-up with the consultant, and they’d always like revert back to that…. and that would be in three months’ time, you know? And I remember thinking like, well, “can we get referred to speech and language therapy”? “Can I do this?” And I remember saying, “is there anyone that I can talk to?”)

Roedd cael mynediad at wasanaethau cymorth yn thema allweddol yn nhrafodaethau’r Grŵp Cyfeirio Rhieni. Yn unol â'r llenyddiaeth lwyd, roedd rhieni'n aml yn dibynnu ar chwiliadau annibynnol ar-lein i ganfod cymorth i deuluoedd yn lleol. Er bod ymwelwyr iechyd yn cael eu gwerthfawrogi am gyfeirio rhieni, gan gofnodi manylion grŵp yn aml yn 'llyfr coch' y plentyn, nododd rhieni fod y wybodaeth hon yn dyddio'n gyflym gan wneud chwiliadau ar-lein yn ffynhonnell fwy dibynadwy ar gyfer y wybodaeth ddiweddaraf. Er bod ansicrwydd ynghylch ble i gael gafael ar gymorth wedi dod i'r amlwg mewn trafodaethau gyda'r Grŵp Cyfeirio Rhieni, gyda rhai'n teimlo nad oedden nhw’n “gallu dod o hyd i unrhyw beth", roedd yn ymddangos ei fod yn llai amlwg nag yn y llenyddiaeth lwyd. Yn gyffredinol, mynegodd rhieni hyder yn eu gallu i chwilio am wasanaethau cymorth eu hunain (er y cydnabyddir y gallai'r rhieni sy'n rhan o'r Grŵp Cyfeirio Rhieni gynrychioli grŵp mwy ymgysylltiedig a rhagweithiol wrth chwilio am adnoddau). Dangosodd rhieni hyd yn oed ymwybyddiaeth o ddarpariaeth y tu hwnt i'w hardaloedd lleol eu hunain, gyda rhai'n mynegi rhwystredigaeth ynghylch yr amrywiad daearyddol o ran mynediad at wasanaethau, gyda siom benodol nad oedd y gefnogaeth sydd ar gael mewn ardaloedd Dechrau'n Deg ar gael i bawb.
“Fe wnaeth yr health visitor ddweud wrthaf fi amdanyn nhw, ond dwi’n cofio fatha bod yn reit eager am trio ffindio nhw” (The health visitor told me about them, but I remember being quite eager to try and find them). 

“Erbyn rwan mae o i gyd online, mae bob dim yn dod ataf fi ar Facebook. If you Google it, neu Facebook search… mae o yna ‘lly”. (By now it’s all online, everything comes to me on Facebook. If you Google it, or Facebook search… it’s there). 
 
“Gallwch chi ond cael cymorth gyda Dechrau'n Deg os ydych chi mewn ardal benodol – mae’n teimlo fel rhyw loteri, pam na all pawb gael yr un cymorth â phawb arall?” (“You can only get like help with Flying Start if you’re in a specific area – it just feels like a lottery sort of thing, why can’t everyone access the same support as everyone else?”)
 
“A doedd yr ymwelwyr iechyd oedd gen i ddim yn dda iawn. Am fod cyfan yn seiliedig ar ble rydych chi, yn y bôn. A byddai ymweliadau anaml gan yr ymwelydd iechyd. Fel prin iawn, iawn”. (“And the health visitors I had they were not very good. Because it’s all based on where you are, basically. And it would be like infrequent visits from the health visitor. Like very, very rare”.)

“Doeddwn i ddim yn gallu dod o hyd i ddim byd. Doedd yna ddim byd. Ac rwy'n credu bod angen hynny arnaf oherwydd fel mam newydd ar y daith hon, roeddwn i'n teimlo bod angen y cymorth hwnnw arna i”. (“I couldn’t find anything. There was just nothing. And I think I needed that because as a new mum on this journey, I just felt like I needed that support”.) 

Ymwybyddiaeth a Gwybodaeth Cyfranogwyr y Grŵp Cyfeirio Rhieni a’u hanghenion o ran rhagor o wybodaeth a chymorth 
Pwysleisiwyd pwysigrwydd profiad wrth fagu plant yn eu blynyddoedd cynnar, yn enwedig wrth lunio ymwybyddiaeth a gwybodaeth rhieni a’u hanghenion o ran gwybodaeth a chymorth, yn gryfach gan y Grŵp Cyfeirio Rhieni nag yn y llenyddiaeth lwyd. Myfyriodd rhieni ar sut y datblygodd eu hymwybyddiaeth, eu gwybodaeth a'u hangen am wybodaeth a chymorth dros amser, gyda mwy o ansicrwydd a dibyniaeth ar wasanaethau yn nodwedd o rianta am y tro cyntaf. O ganlyniad, mynegodd rhai rhieni y dylid rhoi blaenoriaeth ar gyfer lleoedd mewn grwpiau cymorth i’r rhai oedd yn famau am y tro cyntaf, gan gredu y byddent yn elwa mwy o'r wybodaeth a'r cymorth a gynigir.“A mae gennych chi’r holl rieni ‘ma… fatha.. yn enwedig mamau cyntaf, ac mi oeddwn i’n un ohonyn nhw… 8 mlynnedd yn ôl, a doedd gen i ddim syniad beth oeddwn i’n ei wneud, a sbïo’n ôl de.. “O mam bach!!”....” (And you have all these parents… like… especially first-time mothers, and I was one of them… 8 years ago, and I had no idea what I was doing, looking back now… “Oh my!”) 


“Dim bod fi’n gwybod bob dim, peidiwch a fy nghael i’n wrong, dwi certainly ddim, ond wedi ei wneud o o’r blaen, mae gen i bach o syniad… os fuaswn i’n fam cyntaf, roeddwn i isio i’r fam yna gael fy lle i, na fy mod i yn mynd. Achos dwi’n gwybod beth oedd o, roedd o’n fendigedig, a fuaswn i ddim yn licio meddwl am fam cyntaf yn colli allan ar hynna” (I don’t mean to say that I know everything, please don’t get me wrong, I certainly don’t, but having done it before, I have a bit of an idea… if I were a first-time mum, I prefer for her to have the space instead of me attending groups. Because I know what it was like, and it was wonderful, and I wouldn’t like to think of a first-time mum missing out on that). 


Er na wnaeth rhieni yn y Grŵp Cyfeirio Rhieni fanylu ar eu hanghenion penodol o ran derbyn gwybodaeth, roeddent yn cydnabod gwerth gwybodaeth hygyrch ar wahanol agweddau ar fywyd teuluol. Tynnwyd sylw at fwydo ar y fron fel maes penodol lle byddai cymorth ac arweiniad ychwanegol wedi bod yn arbennig o fuddiol wrth i gyfranogwyr fyfyrio ar yr heriau a wynebasant wrth sefydlu arferion bwydo a'r straen emosiynol sy'n gysylltiedig ag anawsterau annisgwyl. Un o’r mewnwelediadau a ddaeth i’r amlwg yn gryfach gan y grŵp cyfeirio rhieni oedd y galw am gynnwys tadau a’r rhwydwaith cymorth ehangach yn fwy wrth dderbyn gwybodaeth, gan sicrhau bod partneriaid, ac eraill, mewn gwell sefyllfa i gefnogi’r fam, gan annog gwneud penderfyniadau ar y cyd yn hytrach na bod yn gyfrifoldeb ar y fam yn unig.“Nes i sort of dweud, “reit, dwi isio trio gwneud y breastfeeding’ma… dwi ddim yn gwybod beth ddiawl dwi’n mynd i wneud hefo fo, dwi ddim yn gwybod sut”… roeddwn i mewn dipyn bach o dwll, doeddwn i just ddim yn gwybod beth oeddwn i’n ei wneud really” (I sort of said “Right, I want to try doing this breastfeeding… I don’t know what the heck I’m going to do with it, I don’t know how” … I was in a bit of a hole, I really just didn’t know what I was doing).  

“Fuaswn i wedi medru definitely gwneud hefo cymorth o’r dechrau am breastfeeding… like massively” (I could have definitely done with support from the start with breastfeeding… like massively). 
  
“Dw i’n meddwl y dylen nhw gael mwy o gymorth hefyd... i’r partner, neu bwy bynnag fydd yn gofalu ... fel rhieni neu neiniau a theidiau... fel eu bod nhw wedi’u paratoi’n dda” (“I think they should have more support as well... for the partner, or whoever is going to be looking after... like parents or grandparents... so that they are well equipped”)

“Dw i’n meddwl, os ydych chi’n gwybod bod partneriaid yn gallu ymdopi â rhywfaint ohono ac yn derbyn y cymorth sydd ei angen arnyn nhw i’n cefnogi ni, dw i’n meddwl y byddai hynny’n helpu. Byddai hynny wir yn helpu” (“I think if you know partners are able to take some of it and given the support that they need to support us, I think that would help. That would really help”)
 
“Roedd fy ngŵr braidd fel, chi’n gwybod…. Pan benderfynon ni fynd ar fformiwla, doedd e ddim yn siŵr oherwydd doedd ganddo’r mo’r wybodaeth. Chi’n gwybod, fel, am ei fod wedi cael ei ddrilio i mewn iddo fod angen bwydo ar y fron" (“My husband was a bit like, you know…. When we decided to go on formula, he wasn’t sure because he’s not informed. You know, like, because it’s been drilled into him that you need to breastfeed”) 



Yn yr un modd, soniodd un rhiant am ragfarn amlwg mewn canfyddiadau a naratifau cymdeithasol ynghylch rhianta, sy'n aml yn blaenoriaethu mamau ac yn anwybyddu rôl bwysig tadau, gan beri i dadau deimlo o bosibl eu bod yn cael eu gwthio i'r ochr a'u tanbrisio. Mynegodd rhieni'r angen i adfer cydbwysedd cyn unrhyw effaith negyddol. “Dwi’n meddwl bod o’n bwysig meddwl am y tadau… ti’n gwybod, pan ti’n mynd i apwyntiadau, ‘dydi lot… mae o ‘run peth hefo nosweithiau rhieni, ond mae’r pobl broffesiynol yn tueddu i sbïo ar y fam yn yr apwyntiadau ac oedd o’n gwneud i mi deimlo’n awkward… dwi’n meddwl fod dynion ella just di arfer na fela mae o’n digwydd ond yn sylwi fod o ddim yn iawn ‘lly. Ond mae isio newid... dwi’n meddwl fod eisiau newid hynna reit handi achos mae o yn gallu amharu ar ei perthynas hefo’r plentyn hefyd dydi” 

(I think it’s important to consider the fathers… you know, when you go to appointments, there’s a lot… it’s the same thing with parents’ evenings, but the professionals tend to focus on the mother in the appointments and it made me feel awkward… I think men just might be used to it happening like that, but acknowledging that it’s not right. But it needs to change… I think this needs to change quite quickly because it can affect the relationship with the child too). 


Gan adeiladu ar ddisgrifiadau rhieni o beth yw’r dechrau gorau mewn bywyd, a'u pwyslais ar werth rhyngweithiadau syml, bob dydd, mynegodd rhai angen am fwy o wybodaeth am yr hyn yr oeddent yn ei ystyried yn 'hanfodion', fel pwysigrwydd cyswllt llygad, chwarae a gorffwys. Er bod rhieni’n teimlo eu bod yn deall arwyddocâd yr elfennau hyn yn reddfol, roeddent yn cydnabod diffyg dealltwriaeth ddyfnach ac yn galw am fwy o sylw i’r arferion sylfaenol hyn, a’u hyrwyddo. Myfyriodd rhai fod eu gwybodaeth reddfol yn deillio o'u magwraeth eu hunain, gan gydnabod hefyd nad yw pob teulu'n rhannu'r un cefndir na phrofiadau. Felly, roeddent yn awgrymu y gellid gwneud mwy i ddod â chymunedau a phobl o wahanol genedlaethau ynghyd i rannu gwybodaeth, profiad ac arweiniad ymarferol. 
“’Da ni angen bod na fwy o sylw yn cael ei roi mewn hysbysebion a pethau… i’r pethau syml mewn bywyd”. (We need more emphasis to be given in adverts and things… to the simple things in life). 
 
‘Doedd dim llawer i wneud hefo cyswllt llygad, chwarae, pam bod ti angen gorffwys… ym.. just y pethau basics. Ella bod nhw yndda ni achos ein bod ni wedi cael ein magu fel ‘na ein hunain ond hit a miss ydi hynna hefyd de. ‘Da ni’n neud o achos dwi’n meddwl bod o’n iawn, ond dwi ddim yn gwybod pam...” (There wasn’t much to do with eye contact, play, why you need to rest…um… just the basic things. Maybe they’re within us because of the way we’ve been brought up ourselves but that’s hit and miss too. We do it because I think it’s right, but I don’t know why). 
 
“Dw i’n meddwl bod rôl i gysylltwyr cymunedol, neu ddod â’r rôl honno’n ôl yn iawn” (“I think there’s a role for community connectors, or bringing that role back properly”) 

“Buaswn i’n really licio gweld mwy o fatha pontio cenedlaethau… a… ym… rhannu beth sy’n gweithio’n dda”. (I would really like to see more of like bridging generations… and … um… sharing what works well). 











Felly mae'r pwnc o ddod â phobl ynghyd trwy ryngweithiadau wyneb yn wyneb yn ymestyn ar draws themâu gan fod aelodau'r grŵp cyfeirio rhieni nid yn unig wedi tynnu sylw at bwysigrwydd cymorth wyneb yn wyneb, ond hefyd wedi pwysleisio gwerth rhyngweithiadau wyneb yn wyneb ar gyfer derbyn gwybodaeth a gwella gwybodaeth ac ymwybyddiaeth. Nodwyd gan rieni fod rhyngweithiadau wyneb yn wyneb, a hwylusir drwy berthnasoedd ymddiriedus ag unigolion mewn mannau cymunedol, ffisegol sy'n ymroddedig i faterion teuluol, yn un o nifer o ffyrdd yr hoffent dderbyn gwybodaeth a gwella eu gwybodaeth a'u hymwybyddiaeth. Dywedodd un rhiant ei fod wedi derbyn nifer o bamffledi a llyfrynnau, ond nododd nad oedd wedi darllen y deunydd, tra bod un arall yn adleisio hyn, gan nodi bod gwybodaeth yn aml yn aneffeithiol os na chaiff ei derbyn ar adeg sy’n berthnasol. O ganlyniad, yn hytrach na galw’n gryf am fwy o ddeunyddiau gwybodaeth, pwysleisiodd rhieni yn y grŵp cyfeirio bod angen gwella’r dull o gyfathrebu a’i amseriad, gan adleisio’r pwyslais a roddwyd ganddynt ar bwysigrwydd cymorth prydlon. Yn unol â chanfyddiadau o'r llenyddiaeth lwyd, roedd rhieni hefyd yn cydnabod gwerth gwybodaeth ar-lein ac yn dadlau dros greu hybiau gwybodaeth i rieni y gellid eu diweddaru'n rheolaidd, gan nodi bod gwefannau sydd wedi dyddio'n tueddu i olygu nad ydynt yn cael eu defnyddio o gwbl. Fodd bynnag, cydnabu rhieni ymhellach yr heriau o godi ymwybyddiaeth o argaeledd adnoddau o'r fath, gan gydnabod yr anhawster o gystadlu â llwyfannau mawr fel Facebook a Google am sylw a gwelededd.


“Fatha’r holl leaflets eraill ges i, wnes i ddim sbio arnyn nhw” (Like all the other leaflets I received, I didn’t look at any of them). 

“Fuasai cael Hwb lle mae pawb yn gallu diweddaru fo… fatha bod chi’n diweddaru hefo’r clybiau sydd yna…ym… a bod yna wefan fyw ar gael. Ond mae cael pobl i arfer defnyddio fo wedyn dydi, a mynd ato fo…ym… mae o’n gorfod cystadlu hefo Google a Facebook a ballu dydi a mae’n rhaid i’r wefan ‘ma fod yn amlwg… ym… a wedyn mae pobl wedi blino wedyn dwi’n meddwl os ti yn mynd ar wefan a dydi hi ddim yn updated neu dydi’r wybodaeth ddiweddaraf ddim yna, ti’n stopio sbïo arni hi. Mae’n rhaid i bobl drystio bod hi’n ffresh a bod hi’n cael ei diweddaru’n rheolaidd” (There should be a Hub where everyone could update it…like update it with clubs etc. ... um... and that there’s a live website available. But getting people to start using it afterwards is the issue, and to go to it… it has to compete with Google and Facebook and everything else and this website has to be obvious… um… and then people get tired, I think, if you go on a website and it isn’t updated or the latest information isn’t there, you stop looking at it. People need to trust that it’s fresh and it’s being updated regularly). 
 
“Online, ia, i gael gwybodaeth ond hefyd just fatha llefydd mewn cymunedau… lle mae nhw’n ganolbwynt, mewn ffordd, i waith hefo teuluoedd” (Online, to access information, yes, but also just like places within communities, where they’re a focal point, in a way, to work with families). 

“Mae pawb yn derbyn y wybodaeth, iawn? Ond dydyn nhw ddim o reidrwydd yn ei gweld ar yr amser iawn, neu pan maen nhw'n gallu gwneud synnwyr ohoni mewn gwirionedd ... felly pan fyddwch chi ei hangen mewn gwirionedd, ddwy flynedd yn ddiweddarach neu 18 mis yn ddiweddarach neu beth bynnag, dydych chi ddim yn gwybod beth ddigwyddodd. Fel darn o bapur a roddodd rhywun i chi oesoedd yn ôl. Felly, nid yw cynhyrchu mwy o wybodaeth yn gweithio. Mae'n fater o sut mae'r wybodaeth honno'n cael ei chyfleu, a bod y wybodaeth honno'n cael ei chyfleu trwy berthnasoedd ymddiriedus â gweithwyr proffesiynol” (“Everybody receives the information, right? But they don’t necessarily see it at the right time, or when they’re able to like actually digest it... so you know, like, so then when you actually need it, two years down the line or 18 months down the line or whatever, you don’t know what happened. Like a piece of paper that someone gave you ages ago. So, it doesn’t work, just to kind of produce more information. It’s about how that information is communicated, and that information is communicated through trusting relationships with professionals”) 


Grŵp Cyfeirio Rhieni – Rhan 2 - Profi’r Fframwaith drwy archwilio sut y dylai system blynyddoedd cynnar effeithiol edrych a theimlo i deuluoedd 
Roedd ail ran cyfarfodydd y grŵp cyfeirio rhieni yn cynnwys dwy sesiwn ym mis Ionawr ac yn canolbwyntio ar sut y dylai system blynyddoedd cynnar effeithiol edrych a theimlo i deuluoedd. Gofynnwyd i gyfranogwyr ddisgrifio sut olwg sydd ar rywbeth 'da' iddyn nhw ar gyfer pob un o flociau adeiladu thematig y fframwaith, ac yna myfyrio ar ddisgrifiadau drafft a baratowyd yn seiliedig ar fewnwelediadau, arbenigedd a thystiolaeth a gasglwyd hyd yma. Gofynnwyd am safbwyntiau rhieni cyn rhannu disgrifiadau a ddatblygwyd yn flaenorol er mwyn lleihau rhagfarn a sicrhau bod barn rhieni yn parhau i fod yn brif ffocws y trafodaethau. Cyflwynir a chrynhoir canfyddiadau’r trafodaethau yn y tabl isod. Cyflwynir yr holl sylwadau ac adborth heb eu hail-leoli er mwyn sicrhau perthnasedd, gan sicrhau dilysrwydd dehongliad rhieni o deitlau'r blociau adeiladu. 

Tabl 1: Crynodeb o adborth rhieni ar sut olwg sydd ar rywbeth ‘da' ar gyfer pob bloc adeiladu thematig o'r Fframwaith Gweithredu ar gyfer y Blynyddoedd Cynnar 
	Safbwyntiau Rhieni ar sut olwg sydd ar rywbeth 'da'
	Adborth ar y disgrifiad drafft o 'sut olwg sydd ar rywbeth da?'

	Amgylchedd sy’n ystyriol o deuluoedd, yn ddiogel ac yn gynaliadwy

	
Sut olwg sydd ar rywbeth da?

· Mannau gwyrdd a glas diogel, hygyrch (fel parciau, mannau chwarae, a glan y môr) ynghyd â llwybrau cerdded a beicio sydd wedi'u cynnal a'u cadw'n dda sy'n addas ar gyfer pob gallu ac sy'n cael eu graeanu yn y gaeaf. 
· Mynediad lefel isel i fannau gwyrdd i bobl â phramiau. 
· Mannau dynodedig heb gŵn lle gall plant chwarae'n rhydd heb bryderon am gŵn yn dod yn agos. 
· Mannau gwyrdd a mannau cymunedol sydd wedi'u cynnal a'u cadw'n dda sy'n cael eu parchu a lle nad oes fandaliaeth. 
· Mynediad at anifeiliaid a bywyd gwyllt i feithrin agweddau gofalgar ac ymdeimlad o gyfrifoldeb
· Mannau ffisegol o fewn y gymuned sy'n dod â phobl ynghyd, gan ganiatáu i blant ddysgu sgiliau bywyd a datblygu ymdeimlad o berthyn i gymuned fel rheoli arian a chymdeithasu mewn caffis a siopau pentref. 
· Lleoliadau sy'n gyfeillgar i fwydo ar y fron lle mae bwydo ar y fron yn cael ei normaleiddio a lle gall mamau deimlo'n ddiogel, wedi'u cefnogi ac yn hyderus i fwydo ar y fron heb ofni cael eu barnu. 
· Amgylchedd diogel lle gall plant symud yn rhydd heb bryder, gan feithrin ymdeimlad o annibyniaeth i blant. Roedd pryderon ynghylch diogelwch, fel ceir yn goryrru, yn atal rhieni rhag rhoi'r rhyddid hwn i blant.  
· Amrywiaeth o weithgareddau dan do fforddiadwy a hygyrch i bawb, waeth beth fo'u cost. Mae canfyddiad ymhlith rhieni bod hyn yn brin ar hyn o bryd. Mae rhieni'n nodi bod opsiynau fel chwarae meddal a sinema yn gyfyngedig ac nad ydynt yn aml yn gynhwysol oherwydd y gost.  Fodd bynnag, mae llyfrgelloedd yn gwasanaethu fel lle gwerthfawr ar gyfer gweithgareddau dan do ac i gyfarfod a chysylltu â rhieni a phlant eraill. 
· Mae cynllunwyr a llunwyr polisi yn ystyried anghenion plant ym mhob penderfyniad, megis pan fydd tai newydd yn cael eu hadeiladu, cynhwysir gwasanaethau ac amwynderau sy'n ystyriol o deuluoedd, megis adeiladau ysgolion cynradd o ansawdd uchel, llwybrau mynediad / cerdded diogel i'r ysgol a mannau cymunedol i deuluoedd ymgynnull. Teimlai rhieni fod y ffocws ar hyn o bryd yn bennaf ar dai a manwerthu, yn hytrach nag ar barciau, canolfannau cymunedol neu fannau lle gall plant dreulio amser.

“mae teuluoedd yn dueddol o gael eu hystyried wedyn, on’d ydyn nhw” (“families are kind of an afterthought aren’t they”) 

· Mae gan blant a phobl ifanc lais mewn prosesau cynllunio a gwneud penderfyniadau. 
· Dewisiadau trafnidiaeth sy'n addas i deuluoedd gan gynnwys trenau gyda rampiau ar gyfer bygis, gwasanaethau bws rheolaidd, a chludiant ar gyfer gofal cofleidiol.

	


Roedd rhieni’n cytuno fod trafnidiaeth gyhoeddus yn her, yn enwedig mewn ardaloedd gwledig lle mae gwasanaethau'n aml yn gyfyngedig neu ddim ar gael o gwbl. Mae'r diffyg trafnidiaeth hwn yn cyfyngu mynediad at grwpiau babanod a gwasanaethau blynyddoedd cynnar eraill i deuluoedd heb gar.

“Mae yna lwybrau diogel a dymunol er mwyn cerdded i ysgolion lleol, siopau a gweithgareddau cymunedol.”

Roedd cytundeb eang ynghylch pwysigrwydd canolbwyntio ar ysgolion lleol, ochr yn ochr â'r duedd gynyddol o gau ysgolion llai a'u cyfuno i mewn i un ysgol fawr. Pwysleisiodd y cyfranogwyr yr effaith negyddol bosibl ar deithio llesol ac erydiad awyrgylch cymunedol clos, gan nodi bod ysgolion yn aml yn gwasanaethu fel canolfan ganolog o fewn cymunedau gwledig.
 

	Cartrefi diogel ac addas

	Sut olwg sydd ar rywbeth da? 

· Cartref cynnes, heb ddrafft (mynegodd y rhieni nad oedd hyn bob amser yn hawdd o ystyried yr hinsawdd economaidd bresennol a chostau byw)
· Gofod awyr agored (gardd)
· Plant yn bod â’u lle eu hunain, fel ystafell wely (hyd yn oed os yw'n cael ei rhannu gyda brodyr a chwiorydd). 
· Diogelwch – 
· cartref heb beryglon ac sy'n bodloni'r holl safonau diogelwch trydanol angenrheidiol, er enghraifft.
· Amgylchedd gofalgar a meithringar lle mae plant yn teimlo'n ddiogel ac yn hapus ac yn gyfforddus yn mynd at y rhai sydd yn eu cartref am gymorth a chefnogaeth. 
· Amgylchedd yn y cartref sy’n dilysu, yn ofalgar a chefnogol. 
· Bwyd ar gael 
· Perthnasoedd oedolion gofalgar, hapus
· Amser a lle i holl aelodau'r teulu ddod at ei gilydd o leiaf unwaith y dydd i gysylltu a rhannu (megis amser bwyd). 

· Cartref wedi'i leoli mewn ardal gyda lefel isel o drosedd, heb fandaliaeth ac ymddygiad gwrthgymdeithasol, ac wedi'i amgylchynu gan deuluoedd eraill.

· I'r rhai sy'n byw mewn llety rhent, mae landlordiaid yn ymateb yn brydlon i bryderon neu broblemau o fewn yr adeilad. 

· Lle storio (yn arbennig o bwysig i'r rhai sy'n byw mewn mannau llai e.e. fflat)

· Sefydlogrwydd mewn tai a diogelwch ariannol, yn enwedig o ran fforddiadwyedd costau parhaus fel rhent. Gall diffyg sefydlogrwydd o'r fath effeithio ar allu rhiant i wneud penderfyniadau am addysg a gofal plant.

· Mae gan deuluoedd fynediad cyfartal at wasanaethau a chymorth ni waeth beth fo'u sefyllfa tai, boed mewn tai cymdeithasol, yn rhentu’n breifat, neu’n berchnogaeth tai.


	Mae angen mwy o bwyslais ar agweddau diogelwch seicolegol yn y disgrifiad.  Roedd rhieni'n ystyried bod cael perthnasoedd iach, hapus a gofalgar ag oedolion yn y cartref yn bwysicach i les plentyn na chynhesrwydd corfforol neu gysur amgylchedd y cartref.

Teimlai rhieni fod gosodiad “pan fydd pethau’n mynd o chwith, y flaenoriaeth yw lleihau’r effaith ar fabanod a phlant bach.” Mae problemau’n cael eu datrys yn gyflym ac mae cyn lleied â phosibl o aflonyddwch i deuluoedd a’u rhwydweithiau cymorth” yn bennaf yn awgrymu materion ymarferol yn y cartref, fel boeler wedi torri neu bryderon ariannol, yn hytrach na heriau sy'n gysylltiedig â pherthnasoedd a lles emosiynol.
Roedd rhieni'n aml yn cysylltu'r term 'diogel' ag amddiffyniad rhag trais domestig ac yn teimlo y gellid adlewyrchu'r dimensiwn hwn yn fwy penodol yn y disgrifiad o beth yw 'da'.  
“Gall teuluoedd gael mynediad at gymorth i’w helpu i greu a chynnal cartref diogel ac addas” – Roedd rhieni’n cytuno â’r datganiad hwn, gan dynnu sylw at bwysigrwydd cael mynediad at grefftwyr, gwasanaethau a mentrau cymdeithasol dibynadwy ac uchel eu parch. 
Ystyriwyd bod yr ymadrodd “pan fydd pethau’n mynd o chwith” yn ddefnyddiol wrth gydnabod yr angen i flaenoriaethu teuluoedd yn ystod aflonyddwch i wasanaethau neu gyflenwadau hanfodol, fel toriadau i’r cyflenwad dŵr.


	Cymunedau a rhwydweithiau diogel a chefnogol 

	Sut olwg sydd ar rywbeth da?
 
· Presenoldeb aelodau estynedig o'r teulu gerllaw i estyn cymorth (er yn cydnabod nad yw hyn bob amser yn bosibl). 

· Mynediad at rieni lleol eraill sydd ar gam tebyg, a all uniaethu â'r heriau rydych chi'n eu hwynebu a'u deall. 

· Cyfleoedd i gysylltu ag eraill yn eich cymuned sy'n rhannu cefndiroedd diwylliannol tebyg ac yn siarad yr un iaith, gan feithrin ymdeimlad dyfnach o dderbyn, perthyn ac ymlyniad i gymuned. 

· Roedd rhieni’n gwerthfawrogi’r cyfle i siarad eu mamiaith (Cymraeg), gan nodi’r cysylltiad uniongyrchol a’r cynhesrwydd a deimlent wrth gwrdd â rhywun a oedd yn rhannu’r un iaith. Roedd yr ymdeimlad hwn o gynefindra yn arbennig o arwyddocaol iddyn nhw fel mamau newydd. 

· Ymwelydd iechyd hygyrch y gallwch gysylltu ag ef/hi heb ofni cael eich barnu. 

· Mannau ffisegol fel caffis, i ddod â phobl ynghyd o fewn y gymuned - nododd rhieni fod cymunedau wedi esblygu dros y blynyddoedd, gyda mwy o annibyniaeth ymhlith aelodau, sydd wedi arwain yn anfwriadol at fwy o ynysigrwydd cymdeithasol.

· Argaeledd gwasanaethau lleol, fel grwpiau babanod a meddygfeydd teulu o fewn cymunedau i helpu i leddfu pryderon rhieni ynghylch cludiant a mynediad.

· Dull cydlynol rhwng gwasanaethau gofal plant, sy’n cydweithio i gefnogi'r plentyn yn y ffordd orau bosibl.

· Ffafrio cymryd rhan mewn sgwrs uniongyrchol yn hytrach na darllen a dehongli gwybodaeth a ddarperir trwy ddolenni.

· Mynediad i apwyntiadau y tu allan i oriau gwaith arferol. 

· Gwell mynediad at wybodaeth am absenoldeb rhiant.  
	Dim sylwadau pellach ar y disgrifiad drafft 

	Chwarae, Dysgu a Gofal o Ansawdd Uchel

	Sut olwg sydd ar rywbeth da?

· Mae amrywiaeth o opsiynau gofal plant ar gael i sicrhau y gall teuluoedd gael mynediad at y trefniadau y maen nhw’n eu ffafrio heb gael eu cyfyngu gan argaeledd lleol nac anfantais mewn unrhyw ffordd. 

· Mae pob plentyn yn yr ysgol yn cael ei drin yn deg.
 
· Mae ysgolion a lleoliadau blynyddoedd cynnar yn mabwysiadu dulliau wedi'u teilwra i ddiwallu anghenion unigryw pob plentyn. 

· Mae plant yn teimlo'n gartrefol ac yn hapus yn eu lleoliad gofal plant a/neu ysgol, sy'n cefnogi eu cyfranogiad gweithredol a'u hymgysylltiad mewn dysgu.  

· Mae gan blant fynediad at oedolyn dibynadwy yn eu lleoliad neu ysgol y gallant droi ato gydag unrhyw bryderon neu ofidiau.

· Mae plant yn teimlo'n ddiogel ac yn saff yn eu lleoliad neu ysgol, sydd wedi'u cefnogi gan fesurau fel safle diogel, lefelau staffio digonol, a mynediad at fodelau rôl gwrywaidd a benywaidd y gallant fynd atynt os oes angen.  

· Mae amgylchedd y lleoliad yn groesawgar, yn eang ac mae digon o le yn yr awyr agored.  

· Mae lleoliadau gofal plant ac ysgolion yn cael eu harchwilio'n rheolaidd ac yn cydymffurfio â safonau'r llywodraeth.  

· Cymorth pellach i deuluoedd â chostau gofal plant gan gynnwys mynediad cynnar at gymorth (fel sydd ar gael yn Lloegr). 

· Systemau a phrosesau syml a hygyrch ar gyfer gwneud cais am gymorth ariannol, fel gofal plant wedi'i ariannu neu lwfansau anabledd – mae systemau presennol yn aml yn gymhleth ac yn anodd i rieni eu llywio. Teimlwyd hefyd fod angen mwy o gymorth personol i gefnogi rhieni trwy'r broses o wneud cais. 

· Dull cydlynol ymhlith gwasanaethau gofal plant i sicrhau cefnogaeth gydlynol a chynhwysfawr i'r plentyn, gan leihau'r baich ar rieni i lywio a phontio bylchau rhwng gwasanaethau. 

· Mae lleoliadau gofal plant ac ysgolion yn ceisio adborth gan rieni, gan feithrin amgylchedd lle maent yn teimlo'n hyderus yn rhannu meddyliau neu bryderon heb ofn, ofn cael eu barnu na chanlyniadau i ofal neu addysg eu plentyn. 

· Mae amrywiaeth o opsiynau gofal plant lleol ar gael i rieni, gan feithrin cystadleuaeth iach rhwng lleoliadau ac ysgogi gwelliannau a safonau gofal uwch. 

· Mae lleoliadau ac ysgolion yn sicrhau cyfathrebu agored, gan ddarparu gwybodaeth sy'n cadw rhieni'n wybodus ac yn ymgysylltiedig, a gan feithrin partneriaeth gydweithredol rhwng rhieni a'r lleoliad.

· Pontio di-dor i addysg e.e. cydleoli lleoliadau meithrin, cyn-ysgol ac ysgol i hyrwyddo cysondeb a chynefindra yn ystod cyfnodau o newid.

· Staffio cyson sy'n galluogi plant i feithrin perthnasoedd cryf ag oedolion dibynadwy, gan feithrin amgylchedd gofalgar a meithringar lle gallant ffynnu. 

	Dim sylwadau pellach ar y disgrifiad drafft 

	Gwneud y mwyaf o incwm y teulu a gwaith teg 

	Sut olwg sydd ar rywbeth da?

· Mynediad at wybodaeth glir a chynhwysfawr am absenoldeb rhiant i helpu teuluoedd i wneud penderfyniadau gwybodus am eu hopsiynau a'r hawliau absenoldeb sydd ar gael iddynt. 

· Polisïau gweithio hyblyg a chyflogwyr ymatebol sy'n deall pa mor anodd yw rhagweld sefyllfaoedd sy'n cynnwys plant ifanc ac yn cymryd camau rhagweithiol i gefnogi teuluoedd yn effeithiol. 

· Mae cyflogwyr yn ymddiried yn eu gweithwyr ac yn rhoi'r ymreolaeth iddynt strwythuro eu hwythnos waith o amgylch anghenion eu teuluoedd. 

· Nid yw rhieni dan anfantais annheg yn y gweithle yn sgil addasu eu horiau gwaith neu gymryd absenoldeb i gyflawni cyfrifoldebau gofalu. 

· Mae gan rieni gyflog cyfartal a mynediad cyfartal at ddatblygiad gyrfa a chyfleoedd proffesiynol eraill. 

· Mae gan rieni, gan gynnwys tadau, yr hyblygrwydd i ddewis trefniadau gweithio sy'n gweddu orau i anghenion eu teulu, megis hyd absenoldeb rhiant, yr opsiwn i ddychwelyd i'r gwaith yn gynnar, neu'r dewis i ddychwelyd yn rhan-amser neu'n llawn amser. Dylid ystyried hefyd y rhai sy'n methu gweithio oherwydd salwch gan y gallai hyn effeithio ar eu mynediad at ofal plant wedi'i ariannu.  

· Mae amrywiaeth o opsiynau neu drefniadau ar gael i ddarparu ar gyfer amgylchiadau amrywiol teuluoedd. Ni fydd pob rhiant yn dewis dychwelyd i'r gwaith, a dylid cefnogi teuluoedd ym mhob un o'u ffurfiau unigryw. 

· Cysondeb yn y budd-daliadau a'r cymorth a gynigir i rieni (e.e. ynghylch absenoldeb rhiant), gan sicrhau mynediad cyfartal a thegwch i bob teulu, waeth pwy yw eu cyflogwr.  

· Mae mynediad at gymorth a chyfleusterau ychwanegol yn cael ei bennu gan incwm teuluol, yn hytrach na lleoliad daearyddol yn unig.  

· Mae pecynnau absenoldeb rhiant yn darparu cymorth ariannol am gyfnodau estynedig, gan adlewyrchu'r gwerth y mae cymdeithas yn ei roi ar rôl rhiant. 

· Mae cydweithwyr a rheolwyr llinell yn deall yr heriau y mae teuluoedd yn eu hwynebu ac yn gefnogol i rieni yn y gweithle. 
	Gallai disgrifiad bwysleisio ymhellach bwysigrwydd sicrhau nad yw cyfrifoldebau gofalu yn rhoi mamau o dan anfantais o ran cyflogau teg, cyfleoedd gyrfa, neu ddyrchafiad.  




	Gwasanaethau sy'n canolbwyntio ar y teulu

	Sut olwg sydd ar rywbeth da?

· Rhoddir blaenoriaeth i blant ac fe'u gwelir yn brydlon gan wasanaethau. 

· Mae gwasanaethau'n darparu mannau aros sy'n ystyriol o blant, sy'n groesawgar ac wedi'u cynllunio gyda phlant mewn golwg.

· Mae gwasanaethau'n gwerthfawrogi pob gofalwr yn gyfartal ac yn grymuso pob aelod o'r teulu i ymgysylltu’n weithredol â gwasanaeth e.e. tadau'n dysgu am gymorth bwydo ar y fron. 

· Mae apwyntiadau gwasanaeth yn gynhwysol i bob aelod o'r teulu a gwneir addasiadau i sicrhau y gall pawb ymgysylltu â'r gwasanaeth. Gall hyn olygu cynnig apwyntiadau y tu allan i oriau gwaith arferol neu ddarparu opsiynau ar-lein / o bell i'r rhai na allant fynychu'n bersonol. 

· Mae gwasanaethau’n hygyrch ac yn fforddiadwy i deuluoedd o bob cefndir ariannol, gan sicrhau mynediad cyfartal ac atal allgau neu anfantais yn seiliedig ar amgylchiadau ariannol.

	Tynnodd rhieni sylw at absenoldeb safbwyntiau babanod a phlant ifanc a theimlent ei bod yn bwysig i wasanaethau ofyn am farn babanod a phlant ifanc yn weithredol a chynnwys hynny yn eu cynllunio a'u darpariaeth. 




	Gwasanaethau iechyd cyffredinol ac estynedig o ansawdd uchel

	Sut olwg sydd ar rywbeth da?

· Mynediad at wasanaethau deintyddol y GIG i bob teulu. 

· Mae gwasanaethau’n cefnogi anghenion iaith plant a’u teuluoedd yn weithredol drwy hwyluso cyfathrebu â gweithwyr iechyd proffesiynol yn y Gymraeg a’r Saesneg, lle bynnag y bo modd.

· Mae gwasanaethau iechyd a gweithwyr proffesiynol yn cydnabod ac yn mynd i'r afael â rhwystrau iaith yn weithredol, gan sicrhau dealltwriaeth glir o'r heriau y mae'r rhwystrau hyn yn eu cyflwyno i gyfathrebu a gofal effeithiol. 

· Mae gwasanaethau'n gwrando ar bryderon plant a theuluoedd ac yn helpu i sicrhau eu bod yn cael eu gweld yn brydlon pan fydd angen rhagor o gymorth. 

· Mae gwasanaethau iechyd yn hawdd eu cyrraedd ac yn agos at adref, gan leihau baich teithio a chynyddu cyfleustra i gymunedau lleol. 

· Mae gan rieni fynediad at ymwelydd iechyd cyson, cymwys, wedi'i enwi sy'n hawdd mynd ato/ati ac yn berson y gall rhieni feithrin perthynas agos ac ymddiriedus ag ef/hi.

· Mae gwasanaethau'n cyfleu'n glir yr hyn maen nhw'n ei gynnig i deuluoedd, gan amlinellu'r gefnogaeth sydd ar gael fel bod teuluoedd yn gwybod beth i'w ddisgwyl. Mae teuluoedd yn ymddiried yn ansawdd y gofal a ddarperir ac yn hyderus o’r gofal hwnnw. 

· Buddsoddi mewn gwasanaethau ymyrraeth gynnar ac atal, wedi'i ategu gan ddull rhagweithiol a pharodrwydd i archwilio pryderon yn gynnar. 

· Dulliau cydgysylltiedig o gynnal asesiadau, gyda chanlyniadau'n cael eu gweld ar y cyd neu’n cael eu mapio gyda'i gilydd yn hytrach nag ar eu pen eu hunain neu mewn seilos. 
	Mae'n bwysig pwysleisio y dylai cymorth y gwasanaeth iechyd fynd i'r afael ag anghenion y teulu cyfan, nid y plentyn yn unig.

Er mwyn cefnogi eu plant yn y ffordd orau, mae angen i rieni fod yn iach ac yn teimlo’n dda; mae cefnogaeth brydlon gan wasanaethau yn hanfodol i alluogi hyn.  






Crynodeb o ganfyddiadau a myfyrdodau  
Drwy gyfuno'r mewnwelediadau o'r adolygiad cwmpasu o lenyddiaeth lwyd â phrofiadau bywyd rhieni, rydym wedi gallu datblygu dealltwriaeth fwy cyfannol o brofiadau teuluoedd yn y blynyddoedd cynnar, gan gynnwys beth mae'r dechrau gorau mewn bywyd yn ei olygu i rieni a pha gymorth y maent yn teimlo sydd ei angen. Mae'n galonogol gweld cydlyniad clir rhwng y canfyddiadau o'r llenyddiaeth lwyd a'r mewnwelediadau a gasglwyd gan y grŵp cyfeirio rhieni, gyda negeseuon allweddol fel pwysigrwydd dod â phobl ynghyd a darparu cyfleoedd i deuluoedd gysylltu ac adeiladu cymunedau cefnogol yn cael eu pwysleisio'n gyson. Mae yna hefyd gydlyniad clir yn y canfyddiadau o ran sut mae rhieni'n cael mynediad at gymorth, gyda ffafriaeth glir am ffynonellau anffurfiol, yn enwedig unigolion dibynadwy y maent wedi meithrin perthnasoedd â nhw. Mae rhwystredigaethau ynghylch yr heriau o ran cael mynediad at gymorth hefyd yn cael eu hadleisio'n gyson ar draws dwy elfen y prosiect, ochr yn ochr â'r angen clir am hyrwyddo cyfleoedd sydd ar gael yn well a chyfathrebu a lledaenu gwybodaeth yn well. Mae cytundeb y dylai gwybodaeth fod yn amserol, na ddylai farnu ac y dylai fod wedi'i theilwra i anghenion a chyd-destunau penodol teuluoedd unigol, ac yn ddelfrydol ei darparu trwy amrywiaeth o ffynonellau dibynadwy ac uchel eu parch, gan gynnwys llwyfannau ar-lein a phwyntiau cyswllt cymunedol dibynadwy. Mae cysondeb clir yn y ffordd y mae rhieni'n disgrifio eu profiadau yn y blynyddoedd cynnar a nodweddir gan heriau sy'n aml yn arwain at deimladau o straen a hunan-amheuaeth. Fodd bynnag, trwy’r grŵp cyfeirio rhieni, rydym wedi cael dealltwriaeth ddyfnach o’r pwysau ychwanegol, er enghraifft y rhai a ddaeth yn sgil pandemig COVID-19, yn enwedig oherwydd colli rhwydwaith cymorth ac arbenigedd proffesiynol. 
Drwy roi cyfle i rieni gyfrannu at y disgrifiadau o beth yw “da” ar gyfer pob un o’r blociau adeiladu, mae aliniad y fframwaith ag anghenion teuluoedd yn cael ei gryfhau’n sylweddol. Mae'n galonogol bod disgrifiadau rhieni o "da" yn cyd-fynd yn agos â'r disgrifiadau drafft sy'n deillio o fewnwelediadau, arbenigedd a thystiolaeth. Yn ogystal, mae'r adborth a dderbyniwyd wedi arwain at awgrymiadau gwerthfawr ar gyfer mireinio ac ehangu, gan lunio'r fframwaith ymhellach ac yn y pen draw gefnogi plant i gael y dechrau gorau posibl mewn bywyd.  
Casgliad
Mae'r broses o gasglu mewnwelediadau rhieni o lenyddiaeth lwyd sy'n bodoli eisoes, ochr yn ochr â thrafodaethau ystyrlon o fewn y Grwpiau Cyfeirio Rhieni, wedi bod yn amhrisiadwy o ran amlygu pwysigrwydd sylfaenol elfennau allweddol y Fframwaith Gweithredu ar gyfer y Blynyddoedd Cynnar. Mae hefyd wedi dangos yn bwerus oblygiadau bywyd go iawn system blynyddoedd cynnar aneffeithiol, gan ddatgelu'r effaith ddifrifol y gall hyn ei chael ar fywyd teuluol. Nid yn unig y mae'r canfyddiadau wedi llywio datblygiad y fframwaith, ond mae lleisiau teuluoedd ledled Cymru wedi darparu profiad bywyd pwerus sy'n dod â'r fframwaith yn fyw ac yn helpu llunwyr polisi i ddeall goblygiadau penderfyniadau yn y byd go iawn yn well.  Wrth i ni symud ymlaen â'i weithredu, mae'n hanfodol ein bod yn myfyrio'n barhaus ar y mewnwelediadau hyn ac yn ymgysylltu'n weithredol â rhieni i sicrhau bod eu lleisiau'n llunio ac yn llywio ein dull o ymdrin â'n gwaith sy'n gysylltiedig â'r fframwaith, a'n hymdrechion ehangach i gefnogi pob plentyn yng Nghymru i gael y dechrau gorau mewn bywyd. 

